
MINUTI

Il-Minuti tal-Laqgħa Nru. 32 li saret it-Tnejn, 13 ta’ Jannar 2014, ġew konfermati.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN (Onor. Jason Azzopardi):  L-Onor. Owen Bonnici.

ONOR. OWEN BONNICI (Segretarju Parlamentari għall-Ġustizzja):  Mr Chairman, ilbieraħ kien hemm rapport fil-front page tal-ġurnal “The Malta Independent” dwar taħdidiet sigrieti li kien hemm bejni u bejnek.  Naturalment huwa  importanti li l-media tagħmel xogħolha imma xtaqt li infiehmu ftit lin-nies għax min qrah forsi ħaseb li jien u l-Onor. Azzopardi qed nagħmlu xi taħdidiet sigrieti.  It-taħdidiet sigrieti kienet laqgħa ta’ kwarta jew 20 minuta bejni u l-Onor. Azzopardi fejn qgħadna bilqiegħda – offrejtlu kafè u jidhirli li lanqas ħadu, tant kemm ma domniex – u ftehemna l-lista tax-xhieda biex mhux niġu hawnhekk u naħlu l-ħin tal-ġurnalisti u tal-pubbliku niddiskutu dwar lil min se ntellgħu u lil min ma ntellgħux, imma xtaqna niftiehmu fuq lista waħda ta’ xhieda.  Kulma domna kienu ftit minuti; ftehmna and that was the end of it.  Naħseb li mxejna tajjeb u għalhekk filwaqt li nirringrazzjaw lill-ġurnalisti għax-xogħol tagħhom, nappella sabiex qabel ma jsiru stejjer fuq secret meetings u dawn l-affarijiet kollha, forsi jkellmuna jew iċemplulna ħalli nkunu nistgħu nikkjarifikaw immedjatament l-istorja.  

THE CHAIRMAN:  Biex ma nirrepetix, nikkondividi u ningħaqad ma’ dak li għadu kemm qal u spjega b’mod korrett ħafna l-Onor. Bonnici.  

L-Iskrivana tal-Kumitat qed tinfurmani li l-National Audit Office (NAO) illum għadda l-informazzjoni u r-riżultat tax-xogħol tiegħu dwar it-talba li kienet saret oriġinarjament mill-Onor. Bonnici.  Din diġà ġiet ċirkolata lill-Membri tal-Kumitat u issa tkun available ukoll fuq il-website.  

l-Onor. Bonnici.

ONOR. OWEN BONNICI:  Mr Chairman, xtaqt nagħmel domanda lis-Sur Mercieca ħalli jispjegalna x’inhi u mhijiex in a nutshell din l-informazzjoni li tana.  Hawnhekk jidher li commissions telgħu għal kważi $1 miljun.  Imma ħalli jispjegalna s-Sur Mercieca.  

IS-SUR KEITH MERCIECA (Head Special Audit and Investigations, NAO): hemm elenkat fil-korrispondenza, aħna bbażajna l-analiżi tagħna fuq l-informazzjoni li għadditilna l-Enemalta.  

ONOR. OWEN BONNICI:  Sur Mercieca, għall-benefiċċju ta’ min qed isegwi għedilna ftit x’ġejt mitlub tagħmel, x’għamilt u l-proċess ta’ kif ħdimt.

IS-SUR KEITH MERCIECA:  Aħna ntlabna nikkalkulaw kemm tħallsu commissions abbażi tat-testimonjanza tas-Sur Farrugia.  Abbażi tat-testimonjanza tas-seduta tas-16 ta’ Diċembru, għamilna analiżi u r-riżultat finali tal-analiżi tagħna huwa li, skont numru ta’ assumptions li elenkajna fil-korrispondenza, l-ammont jitla’ għal $905,000.  Qed nitkellem fuq il-perjodu 1999 sa 2006.  Tajjeb li nenfasizza li hemm numru ta’ assumptions.  Fit-testimonjanza tiegħu s-Sur Farrugia xi drabi tkellem b’mod ġenerali bħal, pereżempju, meta jsemmi s-sena 2003.  Jekk tbiddel ir-rata f’nofs is-sena 2003 taf tagħmel differenza kbira u allura aħna f’dak il-każ għamilna l-assumption li fis-sena 2003 kollha, ir-rata kienet ta’ 50c.  Jiġifieri fejn isemmi snin partikolari aħna assumejna li għal dik is-sena kollha tapplika dik ir-rata partikolari.  Aħna wżajna żewġ rati, minn 1999 sa 2004 applikajna r-rata ta’ 50c għal kull metric tonne u mill-2005 sa 2006 applikajna r-rata ta’ 25c għal kull metric tonne.  Assumption oħra li għamilna u li mportanti nsemmiha hija dik li għal kull shipment li rċeviet l-Enemalta min-naħa tal-Elf Trading, Totsa, Total u Trafigura kienu jitħallsu l-commissions.  Issa jista’ jkun li s-Sur Farrugia jgħid li fuq dak it-tip ta’ fuel ma kienx jitħallas commission imma aħna għamilna l-massimu fuq kull tip ta’ fuel.  

ONOR. OWEN BONNICI:  U għaliex fuq kull tip ta’ fuel?  Inti segwejt it-testimonjanza.  

IS-SUR KEITH MERCIECA:  Fit-testimonjanza ġieli semma d-diesel u ġieli semma fuels oħrajn imma qatt ma kien speċifiku fuq liema fuels kien iħallas u fuq liema fuels ma kienx iħallas.  Jiġifieri jekk triduna nikkjarifikaw jew nirfinaw l-analiżi tagħna, wieħed irid jistaqsi lis-Sur Farrugia għal iktar informazzjoni.  

ONOR. OWEN BONNICI:  Jiġifieri dawn huma l-commissions li tħallsu lilu mbagħad hu rranġa ma’ ħaddieħor jew huma...?  Dejjem skont it-testimonjanza tas-Sur Farrugia.  

IS-SUR KEITH MERCIECA:  Skont it-testimonjanza dawn huma l-commissions li hu kien iħallas lil terzi persuni.  

ONOR. OWEN BONNICI:  Jiġifieri inti qed tgħidli li mit-testimonjanza jirriżulta li hu ħallas lil terzi persuni $905,000.  

IS-SUR KEITH MERCIECA:  Skont numru ta’ assumptions li aħna għamilna fl-analiżi tagħna.  

ONOR. OWEN BONNICI:  Forsi tispjegalna ftit fuq is-suppliers.  

IS-SUR KEITH MERCIECA:  Skond il-ftit riċerka li għamilna, Elf Trading hija kumpanija Franċiża li fl-2003 nxtrat minn Total u l-commissions li tħallsu – dejjem b’dawk l-assumptions li semmejt – minn shipments li ġew ipprovduti minn Elf Trading jammontaw għal $145,000; total $175,000, Totsa $84,000 u Trafigura $500,000.  

ONOR. OWEN BONNICI:  Jiġifieri $0.5 miljun minn Trafigura waħedha.  

IS-SUR KEITH MERCIECA:  Hekk hu.  L-analiżi hija kategorizzata wkoll skont it-tip ta’ fuel, jiġifieri jekk il-commissions ma kenux applikabbli fuq ċerti tipi ta’ fuel, allura wieħed irid jeliminahom.  

ONOR. OWEN BONNICI:  Imma seta’ speċifikaha fix-xiehda tiegħu.  Jiena staqsejtu bil-mod, b’ċerta kawtela, prudenza u kalma u tajtu ċans jaħseb għal darba, tnejn, tlieta.  Nirringrazzjak, Sur Mercieca għax il-mekkaniżmu li wżajt huwa ċarissimu.  F’każ li jkun hemm bżonn xi kjarifiki nkunu nistgħu nistaqsuh għax se tibqa’ hawnhekk.  

THE CHAIRMAN:  Nirringrazzjawk.  Nistiednu lis-Sur Farrugia jidħol fil-kamra.  

Is-Sur George Farrugia daħal fil-Kamra.

THE CHAIRMAN:  Sur Farrugia, bl-istess ġurament tal-aħħar seduta.  Se ngħaddulek inkartament li juri workings li saru mill-NAO fuq xi domandi li kien hawn mill-Kumitat dwar l-ammont ta’ commissions imħallsa fis-snin li jkopru l-1999 u l-2006.  Skond dawn il-workings is-somma tavviċina d-$900,000, biex inkun eżatt $905,000.  Se ngħadduhielek ħalli inti wkoll ikollok kopja ta’ din id-dokumentazzjoni li għaddewlna l-NAO, imbagħad forsi nagħmlu pawża żgħira biex inti tkun tista’ tivverifika jew anke tikkonsulta mal-avukati tiegħek għax definittivament se jkun hemm domandi fuq dan id-dokument.  

ONOR. OWEN BONNICI:  Sur Farrugia, l-ewwel domanda se tkun għaliex din l-avarija għax inti għedtli €300,000, m’iniex sejjer żball.  Però analizza d-dokument bil-kwiet, wara nieqfu, ikkonsulta mal-avukati tiegħek u erġa’ ejja.  Għax aħna rridu nkunu fair miegħek.

THE CHAIRMAN:  Ħalli nimxu pass pass. Sur Farrugia, għalissa żomm id-dokument għandek, ikkonċentra fuq id-domandi li se jsirulek, imbagħad meta nkunu eżawrixxejna d-domandi safejn hu possibbli, nieħdu pawża ta’ ħames jew 10 minuti, arah mal-avukati tiegħek u nerġgħu niġu hawnhekk.  

Qabel inkomplu ninforma lill-Kumitat li hawn is-soltu talba mill-media biex jieħdu filmati u ritratti. Jidher li m’hawnx oġġezzjoni għalhekk nistieden lill-media sabiex jidħlu u ngħidilhom dak li ngħidilhom is-soltu, jiġifieri biex ikunu fil-qosor u ma jtellfux lix-xhud.  

L-Onor. Caruana.  

ONOR. JUSTYNE CARUANA:  Sur Farrugia, biex inti tkun taf kif se nimxi, jien m’iniex konvinta li inti qed tgħidilna l-verità kollha.  Inti qiegħed hawnhekk taħt il-ġurament però jien m’iniex konvinta li inti qed tgħidilna l-verità kollha.  Inti qed tgħidilna verità parzjali u jien nixtieq inkun naf jekk meta ngħatajt din il-maħfra kienx hemm xi parametri miftehmin, stabbiliti, suġġeriti, huma x’inhuma, li inti titkellem fuq ħaġa biss jew fuq persuni u tillimita ruħek għal dawk biss.  

IS-SUR GEORGE FARRUGIA:  Le, ma kien hemm xejn.  Jien naħseb li l-affarijiet li qed ngħid qed jiġu nterpretati ħażin.  

ONOR. JUSTYNE CARUANA:  Għaliex qed jiġu nterpretati ħażin?  

IS-SUR GEORGE FARRUGIA:  Pereżempju, fuq l-email ta’ fejn kien hemm il-kliem “the big one”, kien hemm subtitle “repayments”.  Mela la qed nitkellem fuq “the big one” u qed ngħidlu li għadni ma rċevejtx il-ħlasijiet, ma tistax tistax tiġi nterpretata mod ieħor.  Barra minn hekk, kif diġà għedt, jien m’għandix il-computer jew il-hard drive tal-emails li kienu ħarġu.  

ONOR. JUSTYNE CARUANA:  Sur Farrugia, bid-dovut rispett, aħna m’aħniex qegħdin hawn biex naħlu l-ħin, la tagħna u lanqas tiegħek.  Dawn l-emails, għalkemm ma kellekx il-computer, kienu pubbliċi u sa minn qabel ma ġejna hanwhekk biex tixhed fl-aħħar seduta, il-gazzetti kollha kienu qed jitkellmu fuq din ta’ “the big one”.  Jiġifieri jekk kellek xi verżjoni x’tagħti, bid-dovut rispett lejk, kellek tagħtiha dakinhar.  Ma nafx għalfejn qed tagħtihielna llum.  

IS-SUR GEORGE FARRUGIA:  Jien dakinhar tajtha.  

ONOR. JUSTYNE CARUANA:  Meta int kont arrestat, bid-drittijiet kollha tiegħek, tal-avukat eċċ, at one point ġiet din l-offerta jew proposta.  X’issejħilha fil-fatt?  X’kienet?  

IS-SUR GEORGE FARRUGIA:  Le, ma kenitx proposta.  Jiena kont mgħajjat l-aħħar ġurnata biex nagħmel statement…

ONOR. JUSTYNE CARUANA:  Fl-aħħar tat-48 siegħa. 

IS-SUR GEORGE FARRUGIA: ...u s-Sur Cassar kien qalli li l-ġurnata ta’ qabel, fejn jien ma stajtx inkun naf x’ġara, il-Prim Ministru kien ħabbar li offra l-proklama.  

ONOR. JUSTYNE CARUANA:  Il-Prim Ministru offra l-proklama waqt li inti kont taħt arrest, però kif irriżulta fl-aħħar seduta jew ta’ qabel, kien hemm ġranet fejn inti ma kontx taħt arrest.  Inti l-Ħadd kont taf bl-istorja għax ħarġet fil-ġurnali waqt li kont qed tieħu l-kafè, imbagħad għaddiet ġimgħa u nofs, imbagħad ġejt arrestat.  Issa jiena rrid spjegazzjoni mingħandek kif il-Prim Ministru ta’ dak iż-żmien wasal biex ħa din id-deċiżjoni.  Tiġix tgħidli…  

DOTT. FRANCO DEBONO (Konsulent legali tas-Sur George Farrugia):  Bid-dovut rispett, kif wasal għal dik id-deċiżjoni l-Prim Ministru, staqsi lilu mhux lis-Sur Farrugia!  

ONOR. JUSTYNE CARUANA:  Avukat, hawnhekk m’aħniex il-qorti.  Issa nistaqsih ukoll, imma jiena li qed nistaqsi lis-Sur Farrugia, jekk qabel ġie arrestat…

THE CHAIRMAN:  Onor. Caruana, ippermettili ftit jekk jogħġbok.  Dott. Debono, ħalli tispiċċa l-Onor. Caruana tagħmel id-domanda jew l-argument u qabel ma jwieġeb il-klijent tiegħek agħmel il-punt tiegħek li nista’ nimmaġina x’se jkun.  Imma ħalli nħallu lid-deputat tagħmel il-punt tagħha.    L-Onor. Caruana.  

ONOR. JUSTYNE CARUANA:  F’dawk l-għaxart ijiem kien hemm b’xi mod komunikazzjonijiet diretti jew indiretti tramite terzi persuni, konoxxenti, nies li forsi ftaħt qalbek magħhom, huma min huma, u forsi anke riedulek il-ġid, li forsi setgħu waslu biex ittieħdet din id-deċiżjoni?  

IS-SUR GEORGE FARRUGIA:  Le.  

ONOR. JUSTYNE CARUANA:  Għaliex qed tgħid b’mod kategoriku li le?  

IS-SUR GEORGE FARRUGIA:  Għax jiena ma kuntattjajt lil ħadd biex jaqbeż għalija.  Jien kelli anke nirċievi telefonati u in respect tan-nies li kont naf u ċempluli, lanqas irrispondejthom.  

THE CHAIRMAN:  Dott. Debono.  

DOTT. FRANCO DEBONO:  Li xtaqt ngħid huwa li forsi l-mod kif kienet ifformulata d-domanda, jiġifieri kif wasal il-Prim Ministru biex ta l-proklama, ma jistax iwieġeb għaliha s-Sur Farrugia.  Dik kienet ir-riżerva tiegħi biss.  

ONOR. JUSTYNE CARUANA:  Dik issa nistaqsuha lill-Prim Ministru imma jien li qed nistaqsi bħalissa huwa lilu.  

DOTT. FRANCO DEBONO:  Imma kif kienet ifformulata d-domanda fejn is-Sur George Farrugia ntalab jispjega kif l-ex-Prim Ministru jew il-Kabinett, at the end of the day, wasal biex ħa dik id-deċiżjoni, filwaqt li nifhem li hija domanda li tista’ tkun relevanti, nistiednek tiddireġiha lill-persuni li jistgħu jweġbuk aħjar.  

ONOR. JUSTYNE CARUANA:  Sur Avukat, id-domanda kif għamiltha jien, inti fhimtha u qed tipprova tagħtiha tinge oħra.  Jien li staqsejtu mhux kif il-Kabinett iddeċieda....

DOTT. FRANCO DEBONO:  Le, ma jien qed nipprova nagħtiha tinge oħra xejn.  Mr Chairman... 

ONOR. JUSTYNE CARUANA:  ...imma jekk hu b’xi mod jew ieħor, dirett jew indirett, kellux xi involviment fit-teħid tad-deċiżjoni.  

DOTT. FRANCO DEBONO:  Ippermettili ftit.  Jien id-domanda fhimtha u qiegħda rrekordjdata.  Jien li qed ngħid hu li domanda dwar kif il-Kabinett jew il-Prim Ministru wasal għad-deċiżjoni, ma jweġibhiex is-Sur Farrugia.  

THE CHAIRMAN:  Dott. Debono, naħseb il-punt tiegħek huwa ċar ħafna.  Sur Farrugia, id-domanda tal-Onor. Caruana naħseb hija ċara ħafna wkoll.  Inti se twieġeb għal dak li inti personalment taf.  Hawnhekk qed tixhed bil-ġurament fuq dak li taf, smajt, rajt, missejt int.  Jiġifieri ara safejn tasal int, jekk hemm affarijiet li huma lil hinn minnek, it-tweġiba trid tkun “f’dak il-każ trid tistaqsi lil Tizju jew lis-Sempronju”.  L-Onor. Caruana qed tistaqsik x’taf int, safejn taf int, jekk kellimtx lil xi ħadd int, jekk għaddejtx messaġġ tramite persuna int, jekk ridtx li xi ħadd jifhem xi ħaġa...

ONOR. JUSTYNE CARUANA:  Jew jekk kienx hemm xi ħadd li qabeż għalih, mhemmx għalfejn ikun talbu hu, imma jekk kienx hemm xi ħadd li ntervjena u qabeż għalih.  

THE CHAIRMAN:  Fair enough, as far as you know.  

IS-SUR GEORGE FARRUGIA:  Jien ma tlabt lil ħadd biex jintervjeni, ħlief li kellimt u ħadt ras Dott. Borg Cole at that time.  Nerġa’ ngħid li ma tlabt lil ħadd jintervjeni u safejn naf jien, ma kien hemm ħadd li ntervjena.  

THE CHAIRMAN:  Sur Farrugia, se nistaqsik domanda li għandek id-dritt ma tweġibhiex għax tikkonċerna xi ħaġa li inti kkomunikajt mal-avukat tiegħek; qed  ngħidlek jien stess minn issa.  Ara jekk tridx twieġeb din id-domanda.  Meta kellimt lil Dott. Borg Cole, kif kellek kull dritt li tagħmel u qed nifhem li kellimtu qabel il-perjodu ta’ arrest....  Naqblu?  

IS-SUR GEORGE FARRUGIA:  Iva.  

THE CHAIRMAN:  Inti tlabtu biex iwassal messaġġ lil xi terzi persuni għan-nom tiegħek, fl-interess tiegħek?  

IS-SUR GEORGE FARRUGIA:  Le, qatt.  

THE CHAIRMAN:  Kompli, Onor. Caruana.  

ONOR. JUSTYNE CARUANA:  Inti qed tgħidli li kien hemm is-Sur Cassar li qed  nifhem li hu l-Assistent Kummissarju Cassar.  

IS-SUR GEORGE FARRUGIA:  Yes.

ONOR. JUSTYNE CARUANA:  Flimkien mas-Sur Cassar kien hemm xi ħaddieħor?  

IS-SUR GEORGE FARRUGIA:  Fil-kamra kien hemm is-Sur Cassar u l-Ispettur Gafà żgur.  

ONOR. JUSTYNE CARUANA:  Uffiċjali oħra ogħla tal-Korp tal-Pulizija kien hemm involuti fil-kollokju?  

IS-SUR GEORGE FARRUGIA:  Dejjem kien ikun hemm xi assistenti tagħhom imma ma nafx jekk humiex assistenti jew irġiel oħra.  By sight nagħrafhom imma ma nafx min kienu.  Kien hemm jidħol u joħroġ, jiġifieri ma kienx il-ħin kollu hemmhekk waqt l-interrogazzjoni, is-Sur Vassallo.  

ONOR. JUSTYNE CARUANA:  L-Ispettur Pawlu Vassallo?  

IS-SUR GEORGE FARRUGIA:  Ma nafx il-karigi tagħhom.  Qatt meta tkellimna ma kien hemm il-ftehim li jien irrid nasal s’”hawn”... 

ONOR. JUSTYNE CARUANA:  Mhux meta tkellimt mal-pulizija qed ngħidlek.  Apparti.  

IS-SUR GEORGE FARRUGIA:  La dik u lanqas...  Qatt ma kien hemm diskursati…

THE CHAIRMAN:  L-Onor. Caruana qed tistaqsik anke fil-perjodu qabel ma bagħtu għalik il-pulizija.  Għax inti ma kontx taf meta l-pulizija se jibagħtu għalik.  Meta faqqgħet l-istorja fil-media u rajtha one fine Sunday, u għaddew ammont ta’ ġranet qabel ma fil-fatt bagħtu għalik il-pulizija, inti ma kontx taf meta se jibagħtu għalik il-pulizija.  Meta ċempillek l-Ispettur biex ikellmek, kemm tak preavviż?  

IS-SUR GEORGE FARRUGIA:  Forsi kont hemmhekk wara kwarta mill-ħin li ċempilli.  

THE CHAIRMAN:  Jiġifieri a matter of minutes.  

IS-SUR GEORTGE FARRUGIA:  Iva, kont diġà l-Belt dakinhar fuq qadja; ċempilli u mort.  

THE CHAIRMAN:  Nirringrazzjak.  

ONOR. JUSTYNE CARUANA:  Ħalli naqbżu fuq xi ħaġa oħra.  Fil-kawża li hemm pendenti quddiem il-Maġistrat Francesco Depasquale, avviż Nru. 23/2013, ta’ Dott. Austin Gatt vs Saviour Balzan, ġiet esebita email minn Saviour Balzan mibgħuta minn Camille Kay lilek u kkuppjata lil Tim Waters.  Ma nafx jekk tafx biha, fil-każ ngħaddilek kopja.  L-email hija datata 19 ta’ Jannar 2005.  

ONOR. BEPPE FENECH ADAMI:  Jiġifieri m’għandu x’jaqsam xejn mal-istorja wara li faqqgħet l-istorja prattikament.  

ONOR. JUSTYNE CARUANA:  Imma jien qed nistaqsih dwarha.  Nista’?!  

THE CHAIRMAN:  Onor. Caruana, għaddilna kopja jekk jogħġbok ħalli nagħmlu waħda għal kulħadd.  

IS-SUR GEORGE FARRUGIA:  Dan kien hemm over charging…

ONOR. JUSTYNE CARUANA:  Ħalli nistaqsik fuqha l-ewwel.  L-ewwel net, din Camille hawnhekk qed tgħidlek “Hi George.  How did your meeting with the minister go?  Any good feedback?” Which minister?  Which meeting?  What was discussed and what was the feedback?

IS-SUR GEORGE FARRUGIA:  Jekk sar il-meeting, il-probabilità kienet għax dawn kellhom tank il-Malta Oil Bunkering Company (MOBC) ta’ 10,000 ma nafx jekk humiex metric tonne jew cubic metre, u naf li xtaqu jżidu l-istorage capacity li kellhom l-MOBC.  

ONOR. JUSTYNE CARUANA:  Iva s-subject huwa MOBC.  Mela ħalli nibdew.  Which minister?  

IS-SUR GEORGE FARRUGIA:  Jekk iltqajt fuq din il-biċċa xogħol ma’ Austin Gatt iltqajt.  

ONOR. JUSTYNE CARUANA:  Tiftakar fejn iltqajt miegħu?  

IS-SUR GEORGE FARRUGIA:  Ma niftakarx.  

ONOR. JUSTYNE CARUANA:  Jekk hux il-ministeru jew jekk hux fejn għandkom il-garaxxijiet kif qal hu?  

IS-SUR GEORGE FARRUGIA:  Jekk iltqajt miegħu, jew il-ministeru jew l-uffiċċju tiegħu l-Ħamrun.  Ma nafx on this particular issue fejn kont iltqajt miegħu.  

ONOR. JUSTYNE CARUANA:  Tiftakar meta kien?  Id-data tal-email hija 19 ta’ Jannar 2005.  Nimmaġina li round about that time la bagħtitlek l-email.  

IS-SUR GEORGE FARRUGIA:  Jiena li nista’ ngħid huwa li naf li riedu jżidu l-istorage u naf li kien hemm kwestjoni għax darba kien hemm xi over charging minn MOBC.  Issa jekk kienx ta’ additional overtime, jew ta’ xi transfer pumping, ma niftakarx eżatt, però kien hemm kwestjoni fuq over charging tal-istorage li kellhom.  

ONOR. JUSTYNE CARUANA:  Jidher li hawn xi ammonti li Camiller Kay ta’ Trafigura qed tintalab li tħallas.  Mhux hekk?

IS-SUR GEORGE FARRUGIA:  Iva, hekk qed ngħidlek.  

ONOR. JUSTYNE CARUANA:  Jekk niftakar tajjeb, meta bdiet din l-istorja li inti tħallas il-commissions, qishom bdew joħorġu tip ta’ invoicing biex isiru l-pagamenti?  Hux hekk?  Għidli jekk iniex niftakar sew.

IS-SUR GEORGE FARRUGIA:  Jien kont nagħmel l-invoicing tax-xogħol tiegħi u wara li nirċievi l-flus kont inħallas.

ONOR. JUSTYNE CARUANA:  Jiġifieri inti kont toħroġ l-invoices.  U din li hawn hawnhekk...

IS-SUR GEORGE FARRUGIA:  M’għandhiex x’taqsam.

ONOR. JUSTYNE CARUANA:  M’għandha x’taqsam xejn?  M’hi relatata xejn?

IS-SUR GEORGE FARRUGIA:  Le, għax jien ma kellix fees fuq l-istorage tal-MOBC.

ONOR. JUSTYNE CARUANA:  Allura kif dħalt fiha din inti?

IS-SUR GEORGE FARRUGIA:  Jien kont nassistihom fil-problemi li kien ikollhom.

ONOR. JUSTYNE CARUANA:  Ħalli ngħaddu għal xi ħaġa oħra.  Enemalta stess għaddietilna dossier fuq issue li kont qajjimt jien dwar il-kwestjoni meta Trafigura rebħet kuntratt għal supply fejn obbligat ruħha li tforni lil Enemalta żejt bi specifications partikolari u din ripetutament kienet qed tforni fuel off-spec.  At a certain point kien hemm xi meeting, u aħna nfurmati li kien hemm inti wkoll f’dan il-meeting...

IS-SUR GEORGE FARRUGIA:  Iva.

ONOR. JUSTYNE CARUANA:  ...u ġiet ikkalkulata figura li s’issa ħadd m’għadu spjegalna kif waslu għaliha.

IS-SUR GEORGE FARRUGIA:  Lanqas jiena ma nista’ nispjega.

ONOR. JUSTYNE CARUANA:  Jiġifieri f’din ma kellek l-ebda involviment?

IS-SUR GEORGE FARRUGIA:  Involviment fil-mod kif waslu għall-figura ma kellix.  Dwar li kont preżenti għal xi meetings fejn tkellimna u ġiet innegozjata din il-figura, nista’ ngħid li iva kont hemm.  Però r-raġuni kif waslu għal dik il-figura, jien ma nafx.

ONOR. JUSTYNE CARUANA:  Dakinhar kien hemm Antoine Galea.  Hux hekk?

IS-SUR GEORGE FARRUGIA:  Yes.

ONOR. JUSTYNE CARUANA:  Min kien hemm iktar?

IS-SUR GEORGE FARRUGIA:  Mingħalija kien hemm Janice u anke Allan Micallef.

ONOR. JUSTYNE CARUANA:  Karl Camilleri kien hemm?

IS-SUR GEORGE FARRUGIA:  Ma naħsibx li kien hemm.  

ONOR. JUSTYNE CARUANA:  Tiftakar is-sena li fiha sar dak il-meeting?  

IS-SUR GEORGE FARRUGIA:  Is-sena eżatt...

ONOR. JUSTYNE CARUANA:  Jekk pereżempju nissuġġerilek li dan kien fl-2011?  Il-kwestjoni kienet fl-2011.  Naqblu?

IS-SUR GEORGE FARRUGIA:  Diġà ħarġet meta kienet imma jien ma niftakarx.

ONOR. JUSTYNE CARUANA:  Imma ovvjament jien qed nistaqsik.  Naqblu?

IS-SUR GEORGE FARRUGIA:  Jekk kienet dak iż-żmien, dak iż-żmien kienet, m’iniex qed nipprova...

ONOR. JUSTYNE CARUANA:  Dik kienet l-istess sena meta lil Antoine Galea tajtu l-cufflinks ta’ €1,000 u anke l-lista ta’ rigali li elenkajtilna inti stess.  

IS-SUR GEORGE FARRUGIA:  Sewwa.

ONOR. JUSTYNE CARUANA:  Inti għedtilna li kont tagħti dawn ir-rigali bħala kumpliment fil-Milied.

IS-SUR GEORGE FARRUGIA:  Iva.

ONOR. JUSTYNE CARUANA:  Taħseb li peress li kont tkun tant ġentili ma’ dawn in-nies li tagħtihom dawn ir-rigali, fil-kollokji tagħkom business wise inti b’xi mod kont tiġi ffaċilitat?

IS-SUR GEORGE FARRUGIA:  Ma naħsibx li kien hekk.

ONOR. JUSTYNE CARUANA:  Għaliex ma taħsibx?

IS-SUR GEORGE FARRUGIA:  Għax is-Sur Galea kien very strict u fil-fatt ħareġ il-figura ta’ $250,000, plus li kien hemm multa jekk dawn sal-aħħar tal-kuntratt ma jlaħħqux jinnewtralizzawh għal less than 0.7% u ridu jibqgħu jġibu l-0.7%.  U safejn naf jien kien hemm multa oħra jekk kien ikun hemm any other cargos li kienet ta’ ħafna aktar minn...

ONOR. JUSTYNE CARUANA:  Kienet ta’ $400,000 u xorta waħda wara bqajtu tagħtu l-off-spec.

IS-SUR GEORGE FARRUGIA:  Tgħidlix “bqajtu tagħtu” għax jien ma kontx nagħżel jew nixtri l-cargoes jien.

ONOR. JUSTYNE CARUANA:  Il-fornitura kienet ripetuta.  Li qed nistaqsik jien huwa li peress li inti fil-Milied, jew drabi oħra, kont...

IS-SUR GEORGE FARRUGIA:  M’għandu x’jaqsam xejn ma’ dan.

ONOR. JUSTYNE CARUANA:  ...tagħtihom dawn ir-rigali, ma kontx tħoss li meta tmur għandhom  kont tkun qisek ikkonfortat li tagħmel ċerti talbiet?

IS-SUR GEORGE FARRUGIA:  No, qatt ma pprofittajt ruħi.

ONOR. JUSTYNE CARUANA:  Mhux approfittajt ruħek, imma li inti tkun qed tiġi aġevolat, faċilitat.  

IS-SUR GEORGE FARRUGIA:  At the end of the day jekk l-Enemalta ħasset li riedet tirrifluta l-kunsinna, jiena ma kontx...

ONOR. JUSTYNE CARUANA:  Ma rrifjutatx fil-fatt, għal darba, tnejn, tlieta! Issa jien qed nistaqsik jekk din ir-riluttanza daparti l-Enemalta biex tittermina l-kuntratt, dawn ir-rigali li kont tagħti inti kellhomx xi bearing forsi fuq xi deċiżjoni li riedet tittieħed.

IS-SUR GEORGE FARRUGIA:  No, ma naħsibx li kellhom.

ONOR. JUSTYNE CARUANA:  Għaliex qed tgħid hekk?

IS-SUR GEORGE FARRUGIA:  Għax ma naħsibx li kellhom!  Meta jien kont inkun f’meetings u din il-kwestjoni ta’ $250,000 riedet tingħalaq, ma naħsibx li xi ħadd għamel xi favur li kellhom jitħallsu dawn il-$250,000!  Li kieku kellu xi ħadd ried jagħmel xi favur, kienet titgħatta u b’xi mod kienu jagħmlu affarijiet oħra.

ONOR. JUSTYNE CARUANA:  Jiġifieri lanqas fil-bidding process ma kienet tiġi ffavorita l-kumpanija li tirrapreżenta?

IS-SUR GEORGE FARRUGIA:  Ma nafx.  Araw ir-riżultati...

ONOR. JUSTYNE CARUANA:  Għalhekk qed nistaqsik għax mir-riżultati li għandna jidher li l-kumpanija li tirrappreżenta inti kienet kważi dejjem tieħu l-bids hi minkejja...

IS-SUR GEORGE FARRUGIA:  Imma l-prezzijiet u l-kundizzjonijiet tagħha kif kienu?  U l-credits li kienet tagħti?  U meta l-Enemalta kienet tkun daqsxejn tight mill-cash  u kienet tkun trid iktar credit kienu jagħtuha without additional charges?  Trid tara l-kuntest kollu tal-kuntratt, tal-bid kif ingħatat u jekk kienx hemm xi ħaddieħor li kellu kundizzjonijiet aħjar minnhom.

ONOR. JUSTYNE CARUANA:  Għall-bids inti kont titfa’ t-tender?

IS-SUR GEORGE FARRUGIA:  No.

ONOR. JUSTYNE CARUANA:  Kien jiftagħha rappreżentant ieħor tal-kumpanija li tirrapreżenta inti.

IS-SUR GEORGE FARRUGIA:  Kienu jibagħtu email dirett mill-uffiċċju tagħhom barra.

ONOR. JUSTYNE CARUANA:  Qed tgħidli li kienu joffru pakkett ta’ kundizzjonijiet li skont inti kienu jirrendu lil Trafigura favorevoli iktar biex tintgħażel.

IS-SUR GEORGE FARRUGIA:  Iva.  Ir-raġuni number one għalfejn kienu jkunu kompettitivi bil-prezz...

ONOR. JUSTYNE CARUANA:  Le, jien qed ngħidlek li inti qed tgħid li kienu joffru pakkett ta’ kundizzjonijiet li kienu jirrenduhom f’pożizzjoni favorevoli biex jintagħżlu.
IS-SUR GEORGE FARRUGIA:  Bilfors la kienu jirbħu!

ONOR. JUSTYNE CARUANA:  L-informazzjoni biex ikunu f’pożizzjoni favorevoli li jagħtu kundizzjonijiet aħjar minn bidders oħrajn min kien jagħtihielhom?

IS-SUR GEORGE FARRUGIA:  L-ewwel nett, qabel ma kellhom storage hawn Malta, Trafigura qatt ma ħadu x-xogħol hawn Malta.  Inti tiġi competitive jekk ikollok il-ħażna tiegħek hawn Malta stess, tagħmel il-blending hawn Malta stess...  (Interruzzjonijiet)  Le, jiġifieri Trafigura għamlu kuntratt mal-Oiltanking biex krew parti mill-istorage facality tal-Oiltanking hawn Malta.

ONOR. OWEN BONNICI:  Dak li kien jagħtihom vantaġġ.

IS-SUR GEORGE FARRUGIA:  Dak huwa wieħed mill-vantaġġi.

ONOR. OWEN BONNICI:  Jiġifieri effettivament dak huwa essenzjalment il-vantaġġ li kellhom Total u Trafigura fuq l-oħrajn.

IS-SUR GEORGE FARRUGIA:  Għax inti, minbarra li għandek l-istorage hawn, il-prodott li għandek hawn, tista’ wkoll toffrih bħala security stock.

ONOR. JUSTYNE CARUANA:  Jekk allura kellkom l-istorage hawn, kif inhu plawsibbli li domna ma nafx kemm-il seduta hawnhekk jgħidulna li meta Trafigura kienet tforni l-off-spec ma kienx possibbli li jinġab fuel li kien within spec jekk kien hawn l-istorage proprju hawn?

IS-SUR GEORGE FARRUGIA:  Iva, imma ma kienx hawn bir jew raffinerija li qed jagħmlu l-prodott għall-ispecs ta’ Malta.  They have to outsource the product;  Trafigura is not a producer but a trading company.  Allura jekk inti għamilt kuntratt ta’ sena pereżempju minn Jannar sa Diċembru, jekk inti għamilt kuntratt f’Jannar u wasalt f’Awwissu għall-argument u hawn problema dinjija għax il-low sulphur xorbuh kollu l-Japan...

ONOR. JUSTYNE CARUANA:  Diġà smajniha l-istorja.

IS-SUR GEORGE FARRUGIA:  Plus il-problema li kellek...

ONOR. JUSTYNE CARUANA:  Imma dan mhux tardiv fis-sena kien imma proprju mal-ewwel kunsinna; malli ġie iffirmat il-kuntratt bdejtu bl-off-spec.

IS-SUR GEORGE FARRUGIA:  Jien ma niftakarx meta inqalgħet il-kwestjoni...

ONOR. JUSTYNE CARUANA:  Qed ngħidlek jien.  Kien mill-bidu nett; darba, darbtejn, tlieta.  Tal-Ġappun ġiet wara.  Minn qabel il-Ġappun bdejtu tfornu l-off-spec.

IS-SUR GEORGE FARRUGIA:  Ma nafx meta ġrat tal-Ġappun.

ONOR. JUSTYNE CARUANA:  Hawn ittri minn tiegħek ukoll.

IS-SUR GEORGE FARRUGIA:  Iva, jien m’iniex qed ngħidlek jien...

ONOR. JUSTYNE CARUANA:  Inti kont qed tgħid li Trafigura kienet f’pożizzjoni iktar favorevoli u jien staqsejtek minn fejn kienet iġġib l-informazzjoni Trafigura biex setgħet tagħmel ċerti kundizzjonijiet.  Pereżempju, inti ftit ilu semmejtilna li kienet tagħti credit terms aħjar.
IS-SUR GEORGE FARRUGIA:  Konna bdejna bi credit terms ta’ 30 days.  Konna nitkellmu – jien kont nitkellem ma’ Trafigura – u nagħmlu brainstorming biex naraw x’affarijiet iktar nistgħu noffru to attract the buyer.  Anke mal-bunker companies li jaħdmu Malta kienu waslu għal arranġament li jekk bunker company tixtri, għall-argument, 5,000 tunnellata u m’għandhiex fejn taħżinhom, dawk il-5,000 tunnellata jibqgħu jżommuhomlhom l-Oiltanking u l-klijent iħallas ta’ kull kunsinna li se jilliftja.  Jiġifieri jekk dan se jilliftja 1,000 tunnellata fil-ġimgħa jew kull għaxart ijiem, ikun hemm dan l-arranġament li bih ikun qed jagħti cashflow lil klijent.  Dawn l-affarijiet konna nitkellmuhom mhux fuq l-Enemalta biss imma kont nitkellimhom anke fuq il-privat.

ONOR. JUSTYNE CARUANA:  Inti kont ta’ sikwit tmur titkellem man-nies fl-Enemalta.  Hux hekk?

IS-SUR GEORGE FARRUGIA:  Iva, kont immur; la tkun qiegħed taħdem problemi se jkun hemm dejjem.

ONOR. JUSTYNE CARUANA:  Hekk hu.  Ma’ min kont titkellem u l-frekwenza?

IS-SUR GEORGE FARRUGIA:  Frekwenza ma kienx hemm xi ħaġa regolari...

ONOR. JUSTYNE CARUANA:  Ejjew nibdew minn ma’ min kont titkellem.

IS-SUR GEORGE FARRUGIA:  Ma’ Antoine ġieli tkellimt, ma’ Karl ġieli tkellimt, ma’ Allan ġieli tkellimt....  Ħafna drabi ma kenux ikunu one to one meetings.

ONOR. JUSTYNE CARUANA:  Ħalli nibdew minn Karl Camilleri.  Lil Karl Camilleri, kont tafu barra l-Enemalta?
IS-SUR GEORGE FARRUGIA:  No, minn hemmhekk sirt nafu.

ONOR. JUSTYNE CARUANA:  Lil Karl Camilleri kemm kont bejn wieħed u ieħor tmur tkellmu f’xahar?

IS-SUR GEORGE FARRUGIA:  Ġieli għaddew xhur u ma kellimtux!

ONOR. JUSTYNE CARUANA:  Fuq medda ta’ sena kemm kont tiltaqa’ miegħu?  Apparti r-rigali li kont tibgħatlu fil-Milied.

IS-SUR GEORGE FARRUGIA:  Ma niftakarx the number of meetings li kelli.

ONOR. JUSTYNE CARUANA:  Imma naqblu li kien hemm sensila ta’ meetings?  Jiġifieri mhux wieħed u ta’ wara tinsa.  Pereżempju, kien hemm perjodu partikolari fejn kont dieħel u ħiereġ.

IS-SUR GEORGE FARRUGIA:  Kien hemm meetings, m’iniex qed ngħidlek li ma kienx hemm, però ma niftakarx id-dates u l-frekwenza tal-meetings.  Speċjalment meta kien hemm din il-problema tal-off-spec kien hemm a number of mmeetings biex naraw kif se tissolva.

ONOR. JUSTYNE CARUANA:  Ma’ Karl.

IS-SUR GEORGE FARRUGIA:  Ma’ kullħadd tkellimt.

ONOR. JUSTYNE CARUANA:  Sur Farrugia, s-Sur Camilleri qalilna li meta kien se jitlaq mill-Enemalta inti kont il-persuna li tkellem miegħek biex issiblu xi job ieħor.  Jiġifieri tippruvax tagħtina l-impressjoni li ma kienx hemm ċerta familjarità!

IS-SUR GEORGE FARRUGIA:  Jekk jogħġbok agħtini ċans ħalli nwieġbek.  Dan kellu t-tifla tiegħu fl-istess skola tat-tifel tiegħi u ġieli kont immur għat-tifel jiena u ġieli kienet tmur il-mara.  Wara li hu spiċċa mill-Enemalta kien imur hu għat-tifla tiegħu u allura meta kont immur jien għat-tifel tiegħi, kont niltaqa’ miegħu.  Kien semmieli dwar il-job imma jien ma kellix jobs x’nagħtih.

ONOR. JUSTYNE CARUANA:  Qalilna li qabel ma telaq mill-Enemalta.

IS-SUR GEORGE FARRUGIA:  No, mhux veru.

ONOR. JUSTYNE CARUANA:  Hekk qalilna.

IS-SUR GEORGE FARRUGIA:  Erġa staqsi lilu.

ONOR. JUSTYNE CARUANA:  Staqsejnih.

IS-SUR GEORGE FARRUGIA:  Jien nistaqsih?

ONOR. JUSTYNE CARUANA:  Le, għedtlek staqsejnih.  Jiġifieri l-livell ta’ familjarità bejnietkom s’hemmhekk kienet tasal?

IS-SUR GEORGE FARRUGIA:  Dażgur li s’hemmhekk kienet tasal.

ONOR. JUSTYNE CARUANA:  Ma kontux titkellmu fuq kwestjonijiet li forsi inti stajt tasal biex tagħti informazzjoni lil Trafigura biex fil-pakkett tagħha tagħti credit terms iktar atrajenti pereżempju?

IS-SUR GEORGE FARRUGIA:  Meta forsi kien jgħidli li kien hemm instances fejn l-Enemalta kellha problema ta’ cashflow u l-payment, minflok jagħmluh wara 30 ġurnata, iġibu pereżempju extension ta’ sebat ijiem...  Pereżempju niftakar one instance fejn talbuni biex inkellem lil Trafigura biex iġibu credit extension ta’ xi 7 days u meta mort għand Trafigura kont ġibtilhom iktar minn 7 days biex ngħin.

ONOR. JUSTYNE CARUANA:  Biex tgħin lill-Enemalta.

IS-SUR GEORGE FARRUGIA:  Biex ngħin lill-Enemalta.

ONOR. JUSTYNE CARUANA:  Lill-Enemalta jew lill-persuna li kkomunikat miegħek?  F’dak il-każ min kienet?

IS-SUR GEORGE FARRUGIA:  Jista’ jkun li kien kellimni Antoine biex nistaqsi lil Trafigura biex jagħmlu extension tal-credit.  Dan mhux pjaċir lil Antoine għamilt, imma lill-Enemalta għax il-flus mhux Antoine kien se joħroġhom.  Il-pagament lil Trafigura ma kienx se jagħmlu Antoine, kienet se tagħmlu l-Enemalta.  Kien hemm anke instances fejn il-kuntratt lanqas kien ta’ Total, pereżempju tal-gass, ta’ min ikun il-kuntratt jiddifoltja u jkellmuni biex nirranġalhom u jien inkellem lil Total biex jaraw jaqduhomx malajr biex iġibulhom.

ONOR. JUSTYNE CARUANA:  U min kien jivviċinak biex tagħmel dan it-tip ta’ intenventi?  

IS-SUR GEORGE FARRUGIA:  Darba minnhom kien kellimni Mallia, darba kien mingħalija fi żmien Tancred.  Jien fejn kont nista’ ngħin, kont ngħin.

ONOR. JUSTYNE CARUANA:  Għadek kemm semmejtilna lil Tancred.  Mix-xiehda tiegħek jien fhimt li qisu Tancred qabbdek triq, qbadtu sistema.

IS-SUR GEORGE FARRUGIA:  Naħseb li iktar qabbduni sistema!
ONOR. JUSTYNE CARUANA:  Jien għedtlek qabbdek.

THE CHAIRMAN:  Għafejn qed tuża l-plural?

IS-SUR GEORGE FARRUGIA:  Qabbduni għax l-ewwel kien hemm Frank Sammut.

ONOR. BEPPE FENECH ADAMI:  Ngħid sew li t-tixħim kompla jew żdied fi żmien Tancred Tabone, però ma bediex fi żmien Tancred Tabone?

IS-SUR GEORGE FARRUGIA:  Jien m’iniex se noqgħod ngħid naħseb u mhux naħseb.  Fil-bidu kont naf lil Mallia...

ONOR. JUSTYNE CARUANA:  Ħalli nispjegalu għalfejn.  Qabel kien hemm 10% rate imma fiż-żmien Tancred qbadt sistema…

IS-SUR GEORGE FARRUGIA:  Qatt ma kien hemm 10%.

ONOR. JUSTYNE CARUANA:  Imma inti għedtilna “Mr 10%”.  

IS-SUR GEORGE FARRUGIA:  Kieku ħadt 10% tal-prodott, naħseb il-Bahamas qiegħed mhux hawn!  

ONOR. JUSTYNE CARUANA:  Mhux int ħadt, hu ħa.  Jiġifieri qed tgħid li qabad sistema ta’ ammont ta’ kemm kull tunnellata?  

IS-SUR GEORGE FARRUGIA:  Fiż-żmien kien hemm Mallia u Mifsud, imbagħad – din diġà għedtha – fl-istess żmien kien hemm Frank Sammut bix-xiri tal-MOBC.  Dak is-sistema tiegħu kienet differenti għax il-ħlas kien qed jiġi mill-MOBC u l-PowerPlan toħroġ l-invoice u tagħti lura 50c.  

ONOR. JUSTYNE CARUANA:  Prattikament kienet tinqasam. 

IS-SUR GEORGE FARRUGIA: Sewwa.  Imbagħad, meta beda l-fuel oil, il-biċċa xogħol ta’ żmien ta’ Tim Waters, lil Mifsud kont waqaft inħallsu u komplejna fuq id-dħul ta’ Trafigura, imbagħad spiċċa Frank Sammut u komplejna sa Tancred.  

ONOR. JUSTYNE CARUANA:  Jien din li ma nistax nifhem; qisu kien hemm sistema ta’ ħlasijiet, imbagħad at one point qed tgħid li dawn il-ħlasijiet spiċċaw imma Trafigura xorta baqgħet tieħu l-kuntratti.  Aħna għandna r-rapport tal-Awditur li qed jgħid li kien hemm okkażjonijiet fejn kellhom offerti li kienu l-iktar vantaġġużi però kien hemm okkażjonijiet oħra li ma kellhomx u minkejja dan, Trafigura xorta waħda baqgħet tieħu t-tenders.  

IS-SUR GEORGE FARRUGIA:  Jien ma nafx fejn ma kenitx.  

ONOR. JUSTYNE CARUANA:  Ma nimmaġinax li r-rapport tal-Awditur ma rajtux qabel ġejt hawnhekk; ilna għaddejjin mis-sajf.  

IS-SUR GEORGE FARRUGIA:  Il-laqgħat li saru hawnhekk smajt ħafna minnhom imma jien ngħid dak li hu.  Safejn naf jien, meta kemm Trafigura kif ukoll Total ma kenux the most advantageous, ma ħaduhomx it-tenders.  

ONOR. JUSTYNE CARUANA:  Mir-raport tal-Awditur jirriżultaw istanzi fejn ma kenux u xorta ħadu.  

IS-SUR GEORGE FARRUGIA:  Ma nafx, imma trid tara kif jinħadem il-prezz u fuq liema bażi qed jinħadem.  I had no influence on the procurement committee, iktar u iktar, speċjalment wara li spiċċa Tancred Tabone.  

ONOR. JUSTYNE CARUANA:  Imma dak x’qed tgħid int.  

IS-SUR GEORGE FARRUGIA:  Li ngħid jien qisu kollu gideb u li jgħidu n-nies barra kollu verità.  Jien ħadt il-proklama biex niġi nterpretat kollox ħażin!  

ONOR. JUSTYNE CARUANA:  Jista’ jkun għax qed tgħid biċċa verità.  

IS-SUR GEORGE FARRUGIA:  Le, m’iniex qed ngħid biċċa verità.  

ONOR. JUSTYNE CARUANA:  Jista’ jkun qed tgħid biċċa verità għal diversi raġunijiet.  

IS-SUR GEORGE FARRUGIA:  Taħseb li at this stage nissogra nipproteġi lil xi ħadd u nkun qed nissogra dak kollu li għaddejt minnu s’issa?  Taf kif tkissirt jiena?  Tgħidli t-tort tiegħek.  

ONOR. JUSTYNE CARUANA:  Le, ħadd mhu qed jgħidlek li t-tort tiegħek.  Aħna m’aħniex qegħdin hawnhekk biex niġġudikawk.  Aħna qegħdin hawn biex noħorġu l-affarijiet.  

IS-SUR GEORGE FARRUGIA:  Imma fuqi nnifsi naħseb li nista’ nispjega.  

ONOR. JUSTYNE CARUANA:  M’iniex qed ngħidlek biex tispjegali fuqek innifsek, dik hija xi ħaġa personali tiegħek.  Jiena hawnhekk qiegħda biex noħroġ xi ħaġa plawsibbli għax inti…

IS-SUR GEORGE FARRUGIA:  Imma jien nixtieqkom tkunu tafu minn xiex għaddejt mill-bidu tas-sena l-oħra s’issa.  
ONOR. OWEN BONNICI:  Imma għalfejn ċerti tweġibiet qlajtilna l-fwied biex tatihomlna l-aħħar darba?  Ridt nagħmel sforz…

IS-SUR GEORGE FARRUGIA:  Imma fejn ftakart mhux mill-ewwel weġibtek?  Fejn jiena kont dort l-emails, li l-Onorevoli qed tgħid sewwa li kienu ġew published, u kont diġà ftakart, ma qlajtlekx fwiedek.  Fejn kont diġà ftakart, weġibt mill-ewwel, ma qgħadtx inlaqlaq biex tgħid “kollox qed ilaqlaq dan”!  

ONOR. OWEN BONNICI:  Inħalli f’idejn ħaddieħor biex jiġġudika.  

ONOR. JUSTYNE CARUANA:  Sur Farrugia, waħda mill-kundizzjonijiet tal-proklama kienet li meta tiġi msejjaħ, inti trid tgħid il-verità.  Dik ovvjament hija xi ħaġa li tassumi r-responsabilità għaliha int, jekk ikun hemm xi konsegwenzi trid tbatihom int, mhux se nbatuhom aħna.  Aħna hawnhekk qegħdin nagħtuk l-opportunità biex, jekk hemm xi ħaġa li għandek xi tgħid...  Diġà sakemm kont qed tixhed hawnhekk kien hemm akkużi fil-konfront tiegħek il-qorti li int mhux qed tgħid il-verità.  Dik ovvjament jaraw l-avukati tiegħek kif jiggwidawk imma aħna, sinċerament, id-dubji tagħna li m’intix qed tgħid il-verità qegħdin hemm.  Ħalli nkun korretta miegħek; m’intix qed tgħid il-verità  kollha jew inkella qed tkun selettiv biex forsi tipproteġi lil xi ħadd.  

IS-SUR GEORGE FARRUGIA:  Jien ma jien qed nipproteġi lil ħadd.  

ONOR. JUSTYNE CARUANA:  Issa jien qed ngħidhielek kif inhi u qed ngħidhielek bil-mod, bil-kalma u bil-prudenza.

IS-SUR GEORGE FARRUGIA:  U nirringrazzjak.
ONOR. JUSTYNE CARUANA:   At the end of the day, l-effetti tan-nuqqas li inti tgħid il-verità kollha, you have to come to terms with them, jiġifieri jekk mhux issa, at a later stage għax l-affarijiet jevolvu, jiżvolġu u ż-żejt dejjem jitla’ f’wiċċ l-ilma.  

IS-SUR GEORGE FARRUGIA:  Jalla jitla’!  

ONOR. JUSTYNE CARUANA:  Issa hawnhekk għandek l-opportunità bil-kalma kollha li jekk għandek xi ħaġa li qed tipprova tostor biex tipproteġi lil xi ħadd…

IS-SUR GEORGE FARRUGIA:  No, lil ħadd ma jien qed nipproteġi.  Lil ħadd ma jien qed nipproteġi.  

ONOR. JUSTYNE CARUANA:  Ħa nissospendi d-domandi tiegħi għalissa, imma baqagħli.  

THE CHAIRMAN:  Grazzi.  L-Onor. Bonnici.  

ONOR. OWEN BONNICI:  Sur Farrugia, ħa nagħmel domanda ta’ kjarifika fuq l-aħħar xiehda tiegħek; mhux se jkunu domandi twal.  L-ewwel nett, meta Total, Trafigura u kumpaniji oħrajn jissupplixxu ż-żejt, normalment dawn jirrikjedu letter of credit biex ikunu moħħhom mistrieħ li l-Enemalta se tħallas.  Hekk hu?

IS-SUR GEORGE FARRUGIA:  Skont mingħand min qed jixtru u skont min qed ibegħelhom.  Jekk, pereżempju, Total qed tixtri mingħand Shell, bejniethom qatt...

ONOR. OWEN BONNICI:  Normalment, Sur Farrugia, meta jkun hemm kumpanija qed tbigħ lill-Enemalta, huwa normali li wieħed jitlob a letter of credit minn xi istituzzjoni biex wieħed iserraħ rasu li se jitħallas?  
IS-SUR GEORGE FARRUGIA:  Letter of credit hija konferma mill-bank li under the conditions of that letter of credit which is normally a documentary letter of credit...  Tista’ tkun either a documentary letter of credit or a stand-by letter of credit.  Normalment, jekk tkun stand-by ifisser li l-bank qed jiggarantixxi li l-kumpanija li qed tixtri se tħallas at a certain date għax għalkemm għandek a letter of credit jista’ jkollok 30 days credit, jiġifieri min irċieva l-letter of credit se jitħallas 30 ġurnata wara.  

ONOR. OWEN BONNICI:  Normalment, min ikun iridha din il-letter of credit?  Ara jekk  hux veru li jkunu jriduha min qed ibigħ il-prodott.  

IS-SUR GEORGE FARRUGIA:  Min qed ibigħ.  

ONOR. OWEN BONNICI:  Biex ikun moħħu mistrieħ li min jixtri l-prodott se jħallsu.  Issa jiena fhimt li meta Total u Trafigura kienu jibbiddjaw ma kenux jitolbu a letter of credit.  

IS-SUR GEORGE FARRUGIA:  Fil-bidu kienu.  

ONOR. OWEN BONNICI:  Din oħra tal-qlugħ tal-fwied.  Fil-bidu kienu li dik tfisser li wara ma baqgħux.  Jiġifieri wara ma baqgħux jitolbu letter of credit mill-Enemalta.  Għaliex ma baqgħux jitolbu letter of credit mill-Enemalta?  

IS-SUR GEORGE FARRUGIA:  Jekk tara xi tender document tal-Enemalta, fl-invitation to tender (ITT) hemm parti li tgħid li l-Enemalta tipreferixxi jew tesiġi, ma nafx kif inhi miktuba eżatt, li jkun open credit, tgħidlek pereżempju minimum 30 days more preferable.  

ONOR. OWEN BONNICI:  As a normal practice – u inti tifhem fis-settur iktar minna fuq din il-mejda – min jissupplixxi ż-żejt, normalment ikun irid a letter of credit biex wieħed iserraħ rasu li min qed jixtri l-prodott se jħallsu.  Issa jien qed ngħid bħala stat ta’ fatt li Total u Trafigura ma kenux jirrikjedu a letter of credit u inti għedtli li ma kenux jirrikjedu a letter of credit, anzi l-Enemalta stess kienet tgħid li tippreferi open credit, jiġifieri mingħajr letter of credit.  Issa jien qed ngħidlek il-vantaġġ li kellhom Total u Trafigura li ma jitolbux letter of credit, dan il-lussu…

IS-SUR GEORGE FARRUGIA:  Ma kenux Total u Trafigura biss li kienu bl-open credit.  

ONOR. OWEN BONNICI:  OK, imma Total u Trafigura kienu l-iktar li ħadu contracts.  

IS-SUR GEORGE FARRUGIA:  Jekk l-Enemalta qed titlob open credit, min mhux se jagħti open credit se jkun żvantaġġat.  

ONOR. OWEN BONNICI:  Issa jien qed ngħid x’kien il-fattur li kien jagħti biżżejjed kumdità lil Total u Trafigura li ma jitolbux letter of credit?  What was the deciding factor?  

IS-SUR GEORGE FARRUTGIA:  Jien spjegajt li jiddependi min ikun ix-xerrej.  Dawn jagħmlu d-due diligence tagħhom.  L-Enemalta hija l-Gvern u l-credit department tagħhom were happy enough li jagħti open credit.  

ONOR. OWEN BONNICI:  Jien qed ngħidlek li mhux dik biss.  Jien qed ngħidlek li s-serħan il-moħħ ta’ Trafigura u Total kien ġej mill-fatt li kellhom storage facilities f’Malta u allura l-garanzija tal-ħlas tagħhom kien il-prodott tagħhom stess.  
IS-SUR GEORGE FARRUGIA:  Imma meta jagħmlu s-supply, il-prodott mhux se jkun qiegħed għandhom.  

ONOR. OWEN BONNICI:  Hekk hu, imma l-kuntratt tal-istorage…

IS-SUR GEORGE FARRUGIA:  Imma jekk l-istorage facility qiegħda Oiltanking u dawn se jissupplixxu l-Marsa u Delimara, il-Marsa u Delimara mhumiex ta’ Trafigura.  Jiġifieri s-supply tkun diġà saret.  

ONOR. OWEN BONNICI:  Imma komparat ma’ ħaddieħor…

IS-SUR GEORGE FARRUGIA:  Ma taħdimx hekk.  

ONOR. OWEN BONNICI:  Ippermettili ħalli nistaqsi d-domanda, ħalli ma taqbilx miegħi.  Komparat ma’ ħaddieħor, naqblu li dawn kellhom vantaġġ għax kellhom l-istorage facilities f’Malta?  

IS-SUR GEORGE FARRUGIA:  Dik naqbel miegħek mija fil-mija.  Li ma naqbilx miegħek, u skużani, huwa li l-istorage effettwa l-open credit terms; waħda m’għandhiex x’taqsam mal-oħra.  

ONOR. OWEN BONNICI:  Allura l-fatt li kellhom storage, kif ivvantaġġahom lil Trafigura u Total?  

IS-SUR GEORGE FARRUGIA:  Għax il-prodott qiegħed hawn, qed jiġu l-main fuel oil plus the other components biex isir il-blend, qed isir hawnhekk, ma kellhomx pereżempju, jieħdu l-prodott Rotterdam…

ONOR. OWEN BONNICI:  Jiġifieri setgħu jibbiddjaw bi prodott irħas.  

IS-SUR GEORGE FARRUGIA:  Kien ikollhom cheaper logistics, jiġifieri cheaper freight u…

ONOR. OWEN BONNICI:  Jiġifieri ċ-ċavetta tas-suċċess ta’ Total, ta’ Trafigura u tiegħek kienet l-istorage.  Dak kien.  

IS-SUR GEORGE FARRUGIA:  Iċ-ċavettta ta’ kull min irid jaħdem fil-petroleum industry speċjalment in an island bħal Malta hija li jkollok storage.  U dan mhuwiex xi sigriet.  

ONOR. OWEN BONNICI:  Issa inti fil-bidu għedt li inti daħħalt saqajk f’dan is-settur meta kien hemm dik il-famuża industrial action u wara li kellimt persuna mill-Enemalta u anke tajthom flus taħt il-mejda, irnexxilek takkwista a storage facility.  

IS-SUR GEORGE FARRUGIA:  Le, huma kienu diġà kellhom l-istorage.  Meta kien hawn l-industrial action, kien hawn il-vapuri barra u ma kienx hawn prodott u allura l-Enemalta ddeċidiet tixtri l-prodott li kien hawn diġà Malta.  

ONOR. OWEN BONNICI:  U hemmhekk ħallast il-flus inti.  

IS-SUR GEORGE FARRUGIA:  Iva.  

ONOR. OWEN BONNICI:  Biex Trafigura u Total innegozjaw dawn il-kuntratti ta’ storage mal-Oiltanking eċċ. inti kont involut?  

IS-SUR GEORGE FARRUGIA:  Le, mal-Oiltanking ma kontx involut.  

ONOR. OWEN BONNICI:  Ma’ min kienu jinnegozjaw?  

IS-SUR GEORGE FARRUGIA:  Mal-mother company barra; il-head office ta’ Trafigura mal-head office ta’ Oiltanking barra, lanqas kienu jsiru meetings with regards to…

ONOR. OWEN BONNICI:  Ma kontx tinvolvi ruħek.  

IS-SUR GEORGE FARRUGIA:  No.  Ġieli kont immur l-Oiltanking jekk Trafigura kien ikollhom xi kwestjoni u kont immur on their instructions.  

ONOR. OWEN BONNICI:  Domanda oħra.  Il-computers tiegħek li ssemmew l-aħħar darba, il-pulizija kienu ħaduhom?  

IS-SUR GEORGE FARRUGIA:  Il-computer minn fejn ħarġu dawn l-emails, ma nafx jekk ħaduhx għax dak il-computer ma kienx qiegħed għandi.  

ONOR. OWEN BONNICI:  Normalment meta l-pulizija – jgħallimni Dott. Debono għax fil-kriminal mgħallem iktar minni – jelevaw xi proprjetà ta’ xi ħadd, jagħtu irċevuta fejn huma jgħidu li ħadu “dak” il-computer.  Fil-każ tiegħek, il-pulizija tawk xi tip ta’ irċevuta jew xi ħaġa?  

IS-SUR GEORGE FARRUGIA:  Fil-każ tiegħi, il-pulizija ġew l-uffiċċju tiegħi u ħadu computers, imma m’għandhom x’jaqsmu xejn ma’ dawk l-emails.  Dawk l-emails huma ta’ meta jiena kont il-PowerPlan, ta’ qabel l-2010.  Dik ittieħdet il-hard drive, ma nafx kif tqassmet…

ONOR. OWEN BONNICI:  Jiġifieri mill-computers li ħadu l-pulizija, kieku b’xi mod daħlu fil-hard drive – ma nafx x’jagħmlu eżatt – ma setgħux isibu dawk l-emails?  

IS-SUR GEORGE FARRUGIA:  Dawn l-emails li qed nitkellmu fuqhom?  Le.  Dak il-computer ma kienx għandi.  

ONOR. OWEN BONNICI:  Jiġifieri qed tgħid li minn dawk il-computers li ħadu l-pulizija ma setgħux jaċċedu għal dawk l-emails għax kienu computers oħrajn.  

IS-SUR GEORGE FARRUGIA:  Yes.  

ONOR. OWEN BONNICI:  U qed tgħid li dawn il-computers oħrajn il-pulizija ma ħaduhomx?  

IS-SUR GEORGE FARRUGIA:  Trid tiċċekkja mal-pulizija jekk marrux PowerPlan u ħadu xi computers.  

ONOR. OWEN BONNICI:  Fil-fatt, jekk hemm il-pulizija qed isegwu, qed nagħmel appell biex dawn il-computers, jekk ma ħaduhomx, jidħlu fihom.  Jiena nappella biss nista’.  Però l-computers…

IS-SUR GEORGE FARRUGIA:  Dawn ma ħarġux mingħand il-pulizija żgur.  

ONOR. OWEN BONNICI:  Jiġifieri biex nifhem, il-computers li inti qed tgħid daħlu fihom waqt li inti kont imsiefer, safejn taf int, il-pulizija ma ħaduhomx.  

IS-SUR GEORGE FARRUGIA:  M’iniex qed ngħid li ma ħaduhomx.

ONOR. BEPPE FENECH ADAMI:  Ma naħsibx li qed tkun korrett, Onor. Bonnici.  Hu ma kellu iżjed aċċess għal PowerPlan għax hu kien imkeċċi mill-PowerPlan.  

ONOR. OWEN BONNICI:  Onor. Fenech Adami, ħa jwieġeb hu.

ONOR. BEPPE FENECH ADAMI:  Jien ma naf ebda inside information, imma naħseb li nista’ ngħid li hu qatt ma jista’ jwieġeb x’ħadu l-puliizija mill-uffiċini tal-PowerPlan għax hu kien imkeċċi minn PowerPlan.  

ONOR. OWEN BONNICI:  Jien qed ngħid jekk jafx hu.

ONOR. BEPPE FENECH ADAMI:  Il-mistoqsija dawwartha safejn jaf hu.

ONOR. OWEN BONNICI:  Sur Farrugia, safejn taf int, il-computers ħaduhom jew le l-pulizija?  

IS-SUR GEORGE FARRUGIA:  Ma nafx jekk ħaduhomx.  

DOTT. FRANCO DEBONO:  L-informazzjoni li għandu ma tantx hija aġġornata.  

ONOR. OWEN BONNICI:  Ma nmerikx però d-domanda tiegħi hija:  Dawn il-famużi computers li kien hemm dawn l-emails fihom, inti ma tistax tgħidilna jekk il-pulizija ħaduhomx jew le.  Li taf huwa li dawn il-computers ħallejthom warajk il-PowerPlan.  

IS-SUR GEORGE FARRUGIA:  Yes.  

ONOR. OWEN BONNICI:  U għedt li hemm żewġ computers.  

IS-SUR GEORGE FARRUGIA:  Computer li kont naħdem fuqu jien u kien hemm iPad.  

ONOR. OWEN BONNICI:  Li huma linked.

IS-SUR GEORGE FARRUGIA:  Dak iż-żmien kienu linked imma llum ma nafx.  

ONOR. OWEN BONNICI:  Mal-computers li ħadulek il-pulizija, ma kienx hemm link bejniethom?  

IS-SUR GEORGE FARRUGIA:  Le, emails kollox differenti, m’għandux x’jaqsam wieħed mal-ieħor.  

ONOR. OWEN BONNICI:  Domanda oħra, fuq Naeem Ahmed.  Jekk ngħidlek li dan Naeem Ahmed kellu kont tal-bank f’Malta, xi tgħidli?  

IS-SUR GEORGE FARRUGIA:  Iva, kien għamel kumpanija u kellu kont.  

ONOR. OWEN BONNICI:  Jekk ngħidlek li inti kellek aċċess għal dan il-kont ta’ Ahmed, xi tgħidli?  

IS-SUR GEORGE FARRUGIA:  Le, ma kellix aċċess għal dan il-kont ta’ Ahmed.  

ONOR. OWEN BONNICI:  Ma kellek ebda aċċess għal dan il-kont ta’ Ahmed?  

IS-SUR GEORGE FARRUGIA:  No.  

ONOR. OWEN BONNICI:  Ma takx xi prokura jew xi dritt jew xi struzzjonijiet  li tista’ taċċedi għall-kont ta’ Ahmed?  

IS-SUR GEORGE FARRUGIA:  No.  

ONOR. OWEN BONNICI:  Ċert milli qed tgħid?  

IS-SUR GEORGE FARRUGIA:  Ċert ħafna.  

ONOR. OWEN BONNICI:  Jekk ngħidlek li f’dik il-conversation lil Ahmed ma kontx għall-kont fl-Isvizzera imma għal kont ieħor f’Malta, xi tgħidli?

IS-SUR GEORGE FARRUGIA:  Kont qed nistaqsih għall-kont tiegħu tal-Isvizzera.  

ONOR. OWEN BONNICI:  Mr Chairman, nieqfu ftit biex jistudja dak id-dokument li għaddejnilu u forsi jagħtina spjega. 

ONOR. BEPPE FENECH ADAMI:  Onor. Bonnici, se tagħmilu sezzjoni ta’ mistoqisjiet fuq id-dokument?  Qed nistaqsi biex nissettja ftit moħħi.

ONOR. OWEN BONNICI:  Jien qed nipproponi li s-Sur Farruguia jikkonsulta dwar dak id-dokument, isiru domandi fuq dak id-dokument, imbagħad daqshekk.  

THE CHAIRMAN:  Is-seduta hija sospiża għal 10 minuti.  

Fis-7:55p.m. il-Kumitat ġie sospiż u rriżuma 20 minuti wara.  

THE CHAIRMAN:  Is-seduta tista’ tkompli.  Is-Sur Farrugia.  

IS-SUR GEORGE FARRUGIA:  Mr Chairman, xtaqt qabel xejn nikkjarifika ftit il-biċċa xogħol li kienet qamet fl-aħħar seduta dwar tad-“dragon”.  

ONOR. JUSTYNE CARUANA:  Apparti minn hekk jien iċċekkjajt fuq it-tanzanite u sibt li dan jiswa ħafna iktar milli qed tgħid inti, jiġifieri jekk għandek ċertifikat, għożżu sew għax jiswa iktar milli għedtilna.  

IS-SUR GEORGE FARRUGIA:  Jien nixtieq nippreżenta kopja tar-receipt għal SAR10,000 li jiġu bejn €600 u €700; l-aħħar darba għedt li huwa xi €500.  

ONOR. JUSTYNE CARUANA:  Skond il-karat.

ONOR. GEORGE FARRUGIA:  Jien qatt ma mort għall-karate!  

THE CHAIRMAN:  Apparti din il-kjarifika, għandek xi kjarifika oħra?  

IS-SUR GEORGE FARRUGIA:  Iva, nixtieq nippreżenta wkoll  l-invoice tad-Dragster li semmejt l-aħħar darba li hija ta’ €100,000 li kienu tħallsu €25,000 mingħand wieħed minn ħuti, €25,000 kont ħallasthom jiena minn Malta u €50,000 kienu tħallsu mingħand Naeem, minn dawk li kien sellifni.  Hawnhekk hawn il-bank details tiegħu.  Jekk jiġi kuntattajt jista’ jikkjarifika u jgħid minn fejn irċeva l-€50,000.  

THE CHAIRMAN:  Grazzi.  L-Onor. Bonnici.  

ONOR. OWEN BONNICI:  Għandek xi tgħid fuq dak id-dokument tal-NAO li għaddejnilek?  

IS-SUR GEORGE FARRUGIA:  L-aħħar darba kont tajtkom tabella u għedt li l-pagamenti li kienu jitħallsu meta kien daħal is-Sur Tabone kien għajjatli u semmieli lil Tarcisio Mifsud u qalli biex nieqaf inħallas.  Jekk tħarsu lejn it-tabella lejn xi tħallas mill-2003 sal-2006 fuq il-fuel oil taraw li dawn huwa approssimament €345,000.  Issa hawnhekk jidher li mill-2004, fuq fuel oil tħallsu $528,000 li jekk tagħmilhom mal-euro naħseb li jiġu viċin.

ONOR. OWEN BONNICI:  Jiġifieri dan id-dokument huwa korrett?  

IS-SUR GEORGE FARRUGUIA:  Li qed ngħid huwa li minn mindu bdiet Trafigura u beda x-xogħol tal-fuel oil, kont għedt diġà li min-naħa ta’ PowerPlan ma baqax jitħallas.  Li baqa’ jitħallas kien fuq il-fuel oil għax kienet daħlet il-biċċa xogħol ta’ Tim Waters, u dak qiegħed imniżżel hawnhekk.  
ONOR. OWEN BONNICI:  Jiġifieri dan id-dokument huwa korrett jew mhuwiex korrett?  

IS-SUR GEORGE FARUGIA:  Le, mhuwiex korrett għax ma baqax jitħallas fuq kollox.  

ONOR. OWEN BONNICI:  Fuq xiex ma tħallasx?  

IS-SUR GEORGE FARRUGIA:  Tħallas fuq il-fuel oil biss.  

ONOR. OWEN BONNICI:  Jiġifieri xi rridu neħħu minn dan l-ammont?  

IS-SUR GEORGE FARRUGIA:  Fl-2003 jista’ jkun li tajt xi pagamenti fuq il-gas oil lil Frank Sammut ukoll.  

THE CHAIRMAN:  Għidilna ftit x’qed tgħodd.

IS-SUR GEORGE FARRUGIA:  Jien qed ngħodd fuel oil mill-2004 sal-2006.  

THE CHAIRMAN:  Fl-2004 kemm hemm?  

IS-SUR GEORGE FARRUGIA:  Fl-2004 hawn $231,000.  

DOTT. SIEGFRIED BORG COLE (Konsulent legali tas-Sur George Farrugia):  U inti qed tgħid kemm?

IS-SUR GEORGE FARRUGIA:  Jekk tieħu t-total kollu jien qed ngħid li ħallast €345,000.  

THE CHAIRMAN:  Għal fini ta’ transcript segwini ftit u għidli jekk iniex qed ninterpreta dak li qed tgħid inti b’mod korrett.  Skont id-dokument tal-NAO, taħt il-kolonna fuel oil għandek:  2004 – $231,000; l-2005 – $149,659 u 2006 – $147,871.  Meta dawn tgħoddhom flimkien, bejn wieħed u ieħor jiġu qrib $0.5 miljun u jekk tikkonvertihom f’euro jiġu, skont inti, bejn wieħed u ieħor f’ilma ta’ kemm?  

DOTT. SIEGFRIED BORG COLE:  Hu qal x’iddikjara hu.  

THE CHAIRMAN:  U x’iddikjarajt inti?  

IS-SUR GEORGE FARRUGIA:  €345,000.  

ONOR. OWEN BONNICI:  Sur Farrugia, jiġifieri aħna qed ngħidu li fl-2004, fl-2005 u fl-2006 ma ħallast ebda commission fuq diesel.  

IS-SUR GEORGE FARUGIA:  No.  

ONOR. OWEN BONNICI:  Fl-2004, fl-2005 u fl-2006 ma ħallast ebda commission lanqas fuq gas oil.  

IS-SUR GEORGE FARRUGIA:  €345,000.  

ONOR. OWEN BONNICI:  Fuq Jet A1,  LPG, propane u unleaded ukoll qed tgħid li ma ħallastx.  

IS-SUR GEORGE FARRUGIA:  Le, ma ħallastx.  

ONOR. OWEN BONNICI:  Allura qabel l-2004 x’ħallast?  

IS-SUR GEORGE FARRUGIA:  Kont inħallas fuq il-gas oil u d-diesel li kien jiġi.  

ONOR. OWEN BONNICI:  Jiġifieri dawk iridu jingħaddu mal-ammont.

IS-SUR GEORGE FARRUGIA:  Imma dawk mhux min-naħa tiegħi u m’għandix id-dettalji eżatt tagħhom.  

ONOR. OWEN BONNICI:  Imma kont tħallas fuqhom?  

IS-SUR GEORGE FARRUGIA:  Iva, kont nitħallas, però għedt diġà li ġieli qbiżt xi pagamenti – kont nipprova naqbeż pagamenti – però l-amamont eżatt ma nistax ngħid x’inhu għax m’għandix.

ONOR. OWEN BONNICI:  Kollox sew, m’għandekx l-ammont eżatt, imma l-ammont approssimattiv irid ikollok.  Jien nifhem li ma jkollokx l-eżatt imma l-approssimattiv nifhem li tista’ tgħidulna.

IS-SUR GEORGE FARRUGIA:  Approssimativ tajtu xi Lm40,000.  

ONOR. OWEN BONNICI:  Jiġifieri m’aħniex qegħdin ‘il bogħod, għax dawn huma dollari u meta tikkonvertihom qegħdin hemmhekk.  Ma nafx jekk is-Sur Mercieca għandux xi kjarifika x’jistaqsi.  

THE CHAIRMAN:  Is-Sur Mercieca mill-NAO qed jgħid li qed jaqbel ma’ din l-interpretazzjoni.  Sur Mercieca, aħjar tersaq hawnhekk u tgħidha inti.  

IS-SUR KEITH MERCIECA:  Kif semmejt fil-bidu, id-dettalji speċifiċi fuq kull fuel type ma kellniex imma, kif qed jispjega s-Sur Farrugia, jekk wieħed jgħodd il-fuels li qed isemmi hu, fiż-żmenijiet li qed isemmi, allura l-figuri jiġu jaqblu u jagħmlu sens mal-figuri li stabbilixxejna aħna abbażi tal-informazzjoni li tatna l-Enemalta. Din mhijiex informazzjoni li vverifikajna aħna b’mod indipendenti imma qegħdin noqogħdu fuq l-informazzjoni li tatna l-Enemalta u qegħdin assumu li dik l-informazzjoni hija kompleta u preċiża.  
ONOR. OWEN BONNICI:  Mela qegħdin nitkellmu fuq fuel oil mill-2004 sal-2006 u gas oil mill-1999 sal-2004.  Jiġifieri mbagħad ma bqajtx inti, Sur Farrugia, tħallas fuq il-gas oil.  

IS-SUR GEORGE FARRUGIA:  Imbagħad kien wasal biex jispiċċa s-Sur Mifsud u waqafna hemmhekk plus li kien hemm l-awditur li kien ġibidli l-attenzjoni li ma nistax nibqa’ noħroġ flus mingħajr dokumenti.  

THE CHAIRMAN:  Grazzi.  L-Onor. Caruana.  

ONOR. JUSTYNE CARUANA:  Sur Farrugia, qabel ma ssospendejna, għedtilna li dawn l-aħħar xhur kienu żmenijiet diffiċli għalik and rightly so.  

IS-SUR GEORGE FARRUGIA:  Yes.  

ONOR. JUSTYNE CARUANA:  Kellek xi theddid?  

IS-SUR GEORGE FARRUGIA:  Fit-23 ta’ Diċembru li għadda rċevejt tliet telefonati wara xulxin, darba rrisponda t-tifel ta’ 12-il sena u kif bdew ikellmuh ħażin u jidgħu, it-tifel twerwer u niżżel it-telephone.  Imbagħad reġa’ ċempel it-telephone u rrispondiet it-tifla u min kien qalilha li kien mill-pulizija – dan jien irrappurtajtu – u beda jkellimha ħażin u jgħidilha “irrid nirrovinalek ‘l ommok”.  Jien fil-fatt ħriġt dak il-ħin għax ħdejja jkun hemm pulizija bil-lejl…

ONOR. JUSTYNE CARUANA:  Jiġifieri inti għandek is-sigurtà tal-pulizija?  

IS-SUR GEORGE FARRUGIA:  Filgħaxija.

THE CHAIRMAN:  Tidħolx f’dettalji ta’ fi x’ħin ikun hemm is-sigurtà.  

ONOR. JUSTYNE CARUANA:  Le, dik affari tiegħek.  

IS-SUR GEORGE FARRUGIA:  Jien għajjat lill-pulizija, hu ħa azzjoni mill-ewwel,  ċempluli, ġie s-surġent id-dar u ħa r-rapport mingħand it-tfal.  Jien jiddispjaċini li t-tifla li għadha kif għalqet 18-il sena kellha toqgħod tirrepeti l-kliem...

ONOR. JUSTYNE CARUANA:  Apparti dawn li huma riċenti, theddid...

ONOR. BEPPE FENECH ADAMI:  X’qalilha wara lit-tifla?
 
IS-SUR GEORGE FARRUGIA:  B’ħafna kliem ħażin qalilha “irrid nirrovinalek ‘l ommok”...

ONOR. BEPPE FENECH ADAMI:  Semmewlha l-każ?

ONOR. JUSTYNE CARUANA:  Relatat mal-istorja tiegħek?

IS-SUR GEORGE FARRUGIA:  Ma nafx.  Forsi wkoll xi ħadd ħa żball fin-numru.

ONOR. JUSTYNE CARUANA:  Jista’ jkun ukoll.

THE CHAIRMAN:  It-tliet telefonati saru fl-istess lejl?  Fl-istess serata?

IS-SUR GEORGE FARRUGIA:  Wara xulxin.  Qata’ t-tifel, reġgħu ċemplu...

ONOR. BEPPE FENECH ADAMI:  U t-tieni darba rrispondiet it-tifla.

THE CHAIRMAN:  U x’ġurnata kienet din?  It-Tnejn, 23 ta’ Diċembru?
IS-SUR GEORGE FARRUGIA:  Iva.

THE CHAIRMAN:  Jumejn qabel il-Milied.  Inti dehert l-aħħar hawnhekk fis-16 ta’ Diċembru, jiġifieri l-ġimgħa ta’ qabel.  Kellek seduta l-qorti ftit ġranet qabel?  

DOTT. FRANCO DEBONO:  Jista’ jkun għax kien hemm ħafna f’xulxin f’Diċembru.

THE CHAIRMAN:  Il-loġika tgħidli li minħabba l-ferjat tal-qorti, però ma nistax nassumi.  Kienet it-tieni darba li ġejt hawnhekk.

DOTT. SIEGFRIED BORG COLE:  Però ma kienx hemm ħafna spazju bejn l-ewwel u t-tieni darba.

THE CHAIRMAN:  U għamilt rapport.  Għal li jista’ jkun l-pulizija aġġornawk, infurmawk x’qed isir?

IS-SUR GEORGE FARRUGIA:  Jien ħallejt xi ftit ġranet jgħaddu, mort l-għassa, ġbart in-numru tar-rapport u għaddejtu lill-Ispettur Jonathan Ferris, però ma qgħadx nistaqsi x’għamlu u x’ma għamlux.  Jafu x’għandhom jagħmlu u m’iniex se noqgħod nidħol fiha jien.

THE CHAIRMAN:  L-Onor. Caruana.

ONOR. JUSTYNE CARUANA:  Apparti dan li ovvjament nifhem kif affettwawk, kellek xi theddid mingħand xi ħadd, dejjem in relazzjoni mal-istorja kollha tal-commissions u taż-żejt?  

IS-SUR GEORGE FARRUGIA:  No.

ONOR. JUSTYNE CARUANA:  Telefonati anonimi?

IS-SUR GEORGE FARRUGIA:  No.  Dawk biss li semmejt qabel.
ONOR. JUSTYNE CARUANA:  Xejn?  Bl-ebda mod?

IS-SUR GEORGE FARRUGIA:  No. Kelli imma xi tliet snin ilu.

ONOR. JUSTYNE CARUANA:  Jien li rrid ikun naf minn meta dehru l-affarijiet fil-gazzetti sal-ġurnata tal-lum.

IS-SUR GEORGE FARRUGIA:  Le.  La barra u lanqas bit-telefon.

ONOR. JUSTYNE CARUANA:  Imma inti b’xi mod tħossok li għandek min xiex tibża’?  Għandek il-pulizija miegħek u hawnhekk assistit mill-avukati.

IS-SUR GEORGE FARRUGIA:  Kollox jista’ jkun.

THE CHAIRMAN:  Onor. Caruana, tista’ forsi tikkwalifika ftit id-domanda għax hija pjuttost...?

ONOR. JUSTYNE CARUANA:  Peress li dan ikun recorded lanqas irrid nippreġudikah jew nipperikolah jien.  Ovvjament mhux għax se nagħmillu xi ħaġa jien!

THE CHAIRMAN:  Qed nifhem x’qed tgħid.  

DOTT. FRANCO DEBONO:  Jien fhmit l-iskop tad-domanda imma forsi tista’ ddawwarha ftit fis-sens ta’ jekk huwiex qed jiddejjaq minn xi ħaġa meta jwieġeb.

ONOR. JUSTYNE CARUANA:  Li s-Sur Farrugia huwa skomdu nafu, imma jien qed nistaqsi jekk huwiex qed jibża’ minn din is-sitwazzjoni kollha.

IS-SUR GEORGE FARRUGIA:  Li jiena skomdu...
ONOR. JUSTYNE CARUANA:  Dik nafuha għax qed narawk, imma jien qed nistaqsi jekk intix imbeżża’ – mhux għax qed inbeżżgħek jien; aħna m’aħniex qegħdin hawn biex inbeżżgħuk – mis-sitwazzjoni kollha u forsi konsegwenzi gravi fuqek u fuq ta’ madwarek.

IS-SUR GEORGE FARRUGIA:  Ma nafx.  Alla ħares!  

ONOR. JUSTYNE CARUANA:  Alla ħares jiġri, imma inti għandek dik il-biżgħa ġo fik?

IS-SUR GEORGE FARRUGIA:  Xi kultant biżgħat jaqgħu fuqek imma mhijiex xi ħaġa li nqum filgħodu mwerwer.  Jekk għanduha tiġri xi ħaġa, tiġri!  Inħalli f’idejn il-Bambin imbagħad jara hu.

ONOR. JUSTYNE CARUANA:  Kif jista’ jiġri lil kulħadd, però relatata mal-avvenimenti li qed jiġru?

IS-SUR GEORGE FARRUGIA:  Allura x’nagħmel?  Nissakkar ġewwa u ma noħroġx barra?

ONOR. JUSTYNE CARUANA:  Mingħajr ma tidħol f’dettalji tista’ tgħidilna jekk il-protezzjoni tal-pulizija tlabtha inti jew offrewhilek?

IS-SUR GEORGE FARRUGIA:  Naħseb li konna tkellimna fil-bidu nett, però apparently kienet diġà bdiet il-frequent patrol.

THE CHAIRMAN:  Grazzi, Onor. Caruana.  L-Onor. Beppe Fenech Adami.

ONOR. BEPPE FENECH ADAMI:  Ħalli mmur lura għal meta faqqgħet l-istorja u xxandret fil-Malta Today fl-20 ta’ Jannar.  Dakinhar ġie ppubblikat dokument li juri li Trafigura kienet qed tiddepożita flus fil-kont ta’ Frank Sammut.  Ejjew nibdew pass pass.  Naqblu li dawn il-flus li kienu qed jiġu depożitati fil-kont ta’ Frank Sammut minn Trafigura huma l-flus tat-tixħim?

IS-SUR GEORGE FARRUGIA:  Huma l-flus li kienu tkellmu bejniethom...

ONOR. BEPPE FENECH ADAMI:  Tat-tixħim.

IS-SUR GEORGE FARRUGIA:  Iva.

ONOR. BEPPE FENECH ADAMI:  Allura Trafigura kienet taf li s-Sur Sammut qed jixxaħħam.  Hux hekk?

IS-SUR GEORGE FARRUGIA:  La ħallsitu dirett!

ONOR. BEPPE FENECH ADAMI:  Mela taf inti, jaf is-Sur Sammut u taf Trafigura.  Dan id-dokument li ġie esebit, inti kellek kopja tiegħu?  Taf għal-liema dokument qed nirriferi?

IS-SUR GEORGE FARRUGIA:  Iva, naf għal-liema dokument qed tirriferi u bilfors li kelli kopja tiegħu, għax bħalma ħarġu dawn l-emails minn dak il-computer, ħareġ dak id-dokument mill-istess computer.

ONOR. BEPPE FENECH ADAMI:  Imma dik hija konklużjoni.  Bħala fatt inti kien ikollok id-dokumentazzjoni tat-tixħim, fil-computer tiegħek, fil-kexxun tiegħek jew fil-files tiegħek? “Dan” id-dokument kien fil-pussess tiegħek?

IS-SUR GEORGE FARRUGIA:  Dak id-dokument kien fil-pussess tiegħi.  Fil-fatt għaddejt ukoll kopja tiegħu lill-pulizija.

ONOR. BEPPE FENECH ADAMI:  Id-dokumenti l-oħrajn li saru pubbliċi, kemm fil-ġurnal kif ukoll sussegwentament, kienu kollha fil-pussess tiegħek?

IS-SUR GEORGE FARRUGIA:  Le, ma kellix l-ebda wieħed minnhom.  Niftakar li kont sibt kopja ta’ “dik” u għaddejtha lill-pulizija.

ONOR. BEPPE FENECH ADAMI:  Hekk hu.

IS-SUR GEORGE FARRUGIA:  Però dokumenti oħra minn ġol-computer...  Kieku dawn l-emails m’għedtx li rajthom fuq il-gazzetti bħalma rajtuhom intom.

ONOR. BEPPE FENECH ADAMI:  Kont rajthom qabel?

IS-SUR GEORGE FARRUGIA:  Kont rajthom qabel.

ONOR. BEPPE FENECH ADAMI:  Kont taf bl-eżistenza tagħhom u jew kienu fit-tower tal-computer ta’ PowerPlan jew saħansitra kien hemm hard copy fl-uffiċċju ta’ PowerPlan.

IS-SUR GEORGE FARRUGIA:  “Dik” li għaddejtlu kelli hard copy...

THE CHAIRMAN:  Għal fini ta’ transcript, meta qed tgħid “dik”, għalxiex qed tirriferi?

IS-SUR GEORGE FARRUGIA:  Għall-ewwel dokument li urieni l-Onor. Fenech Adami.

ONOR. BEPPE FENECH ADAMI:  Li jirriferi għall-invoice li ħarġet ta’ Trafigura qiegħda tħallas lil Frank Sammut.

IS-SUR GEORGE FARRUGIA:  Yes.

ONOR. BEPPE FENECH ADAMI:  Din kellek fil-pussess tiegħek.  Id-dokumentazzjoni li ħarġet fil-pubbliku, partikolarment il-ħafna emails li semmejna hawnhekk, kienu emails li kienu fil-hard disk ta’ dan l-imbierek computer li kellek meta kont PowerPlan?

IS-SUR GEORGE FARRUGIA:  Kienu fil-hard disk u ħarġu minn dak...

ONOR. BEPPE FENECH ADAMI:  Jiġifieri jekk nistaqsik minn fejn temmen li ħarġu kemm l-emails kif ukoll id-dokumenti li issa huma pubbliċi, xi twieġeb?

IS-SUR GEORGE FARRUGIA:  Li ħarġu...  Għand min kienet il-hard disk ma nafx, però l-computer, it-tower – biex insejjaħlu hekk – li kelli jien, nemmen li kopja tiegħu saret qabel ma bdiet il-kwestjoni, però ma nistax ngħid kemm-il kopja saret għax ma nafx u ma nistax ngħid lanqas fejn ġrew.

ONOR. BEPPE FENECH ADAMI:  Ngħid sew li t-teżi tiegħek hija li l-ewwel ġiet retrieved l-informazzjoni minn wara dahrek mit-tower tiegħek u mill-inkartament tiegħek, imbagħad tqajmet il-kwestjoni?

IS-SUR GEORGE FARRUGIA:  Iva.

ONOR. BEPPE FENECH ADAMI:  Inti kont tajt xi permess lil xi ħadd biex ikollu aċċess għall-computer tiegħek jew il-hard drive, jew whatever isejħilha?

IS-SUR GEORGE FARRUGIA:  Le.

ONOR. BEPPE FENECH ADAMI:  Are you aware tar-rapport “PowerPlan Ltd. Investigative Audit Report”?

IS-SUR GEORGE FARRUGIA:  Iva.

ONOR. BEPPE FENECH ADAMI:  Tista’ tagħtina daqsxejn ir-rettroxena?  Għalfejn sar dan ir-rapport?  Agħtina ftit il-background ta’ x’wassal biex issir din l-investigative audit report.

IS-SUR GEORGE FARRUGIA:  Il-persuna li għamlet l-investigative audit, is-Sur Joe Azzopardi, ġie magħżul minn Tony Debono, li għamel eloġju sħiħ li huwa...

ONOR. BEPPE FENECH ADAMI:  Eloġju sħiħ lil min għamlu?

IS-SUR GEORGE FARRUGIA:  F’meeting ma’ ħuti.

ONOR. BEPPE FENECH ADAMI:  Inti kont preżenti għal dan il-meeting?

IS-SUR GEORGE FARRUGIA:  Iva, kont preżenti.

ONOR. BEPPE FENECH ADAMI:  Mela f’dan l-istadju int għadek ma rriżenjajtx, għadek direttur tal-kumpanija.

IS-SUR GEORGE FARRUGIA:  Iva.

ONOR. BEPPE FENECH ADAMI:  X’wassal biex tiddeċiedu li tagħmlu dan l-investigative audit report?  Ma qomtux filgħodu u għedtu “ejja nagħmlu report”!  Ir-rettroxena rrid jien.

IS-SUR GEORGE FARRUGIA:  Niftakar li għajtuli u kienet inqrat ittra ppreparata minn Tony Debono b’ħafna affarijiet u ħafna allegazzjonijiet...

ONOR. BEPPE FENECH ADAMI:  Ittra ppreparata minn Tony Debono ndirizzata lil min?

IS-SUR GEORGE FARRUGIA:  Lill-bord.
ONOR. BEPPE FENECH ADAMI:  Lill-bord li inti parti minnu.

IS-SUR GEORGE FARRUGIA:  Iva.  Bdew jitkellmu fuq li se jsir dan l-audit report għax hemm suspetti fuqi.  

ONOR. BEPPE FENECH ADAMI:  Imbagħad iddeċidejtu li tagħmlu investigative report.

IS-SUR GEORGE FARRUGIA:  Iddeċidejna li jsir dan l-investigative report.

ONOR. BEPPE FENECH ADAMI:  Inti wkoll.

IS-SUR GEORGE FARRUGIA:  Niftakar li kien hemm karta kont iffirmajtha, però ftit wara kont bgħatt email anke lil Tony Debono u kkuppjajt lil xi ħadd minn ħuti, fejn tlabt li dik il-firma li kont tajt tiġi revokata għax ma naqbilx ma’ dan il-persuna li se jagħmel ir-rapport.

THE CHAIRMAN:  Ma’ Joe Azzopardi?

IS-SUR GEORGE FARRUGIA:  Yes.

ONOR. BEPPE FENECH ADAMI:  Mela intom inkarigajtu lil Joseph Azzopardi li fir-rapport tiegħu qed jgħid li kien hemm a letter of engagement fis-26 ta’ Awwissu 2010, fejn allura inti kont għadek direttur.

IS-SUR GEORGE FARRUGIA:  Iva.

ONOR. BEPPE FENECH ADAMI:  Imbagħad innominajtuh.  Imbagħad?  Kellimtu?  Iltaqa’ miegħek?  Iltaqa’ mal-oħrajn?

IS-SUR GEORGE FARRUGIA:  Dik kienet l-aħħar ġurnata tiegħi, fil-fatt dik l-ittra li kienu qed jaqraw fl-aħħar...

ONOR. BEPPE FENECH ADAMI:  Jiġifieri dakinhar li ffirmajt inti għedtilhom li daqshekk?  Imma inti ma rriżenjajtx dakinhar.

IS-SUR GEORGE FARRUGIA:  Ir-resignation minn direttur mingħalija kienet fis-17 ta’ Settembru.

ONOR. BEPPE FENECH ADAMI:  Jiġifieri diversi xhur wara.

IS-SUR GEORGE FARRUGIA:  Xahar wara.

ONOR. BEPPE FENECH ADAMI:  Inti lqtajt ma’ din il-persuna li nnominajtu?  Kellmek?

IS-SUR GEORGE FARRUGIA:  Le, jien ma lqtajtx miegħu.

ONOR. BEPPE FENECH ADAMI:  Taf x’kien l-inkarigu li tajtuh bħala kumpanija?

IS-SUR GEORGE FARRUGIA:  Li jagħmel investigation.

ONOR. BEPPE FENECH ADAMI:  Fir-rapport tiegħu, is-Sur Joe Azzopardi jgħid li: 

“Furthermore, the personal computers used by George Farrugia and Mrs. Cathy Farrugia were examined for further evidence of the activities of the company.  It was found that the major part of the electronic files in the said personal computers had been deleted, although the personal computers belonged to the company.  Following this finding, an IT expert was engaged to recover deleted material from the personal computers of George Farrugia and Cathy Farrugia and also from the company server.  Mr. Farrugia is a graduate in computer science and was engaged as an IT expert to recover deleted material from an electronic hard drive of the PowerPlan computer equipment.  Mr. Geoffrey Farrugia worked in conjunction with Dr. Steven Farrugia Sacco who acts as a court appointed expert in similar circumstances.”.

Tgħidilna tafx xi ħaġa fuq il-ħatra ta’ Geoffrey Farrugia?

IS-SUR GEORGE FARRUGIA:  Fil-fatt kienet saret kumpanija bejn Geoffrey Farrugia, it-tifel ta’ ħija u Tony Debono jisimha Hands On.  Din għamluha minn wara dahar kulħadd u ġiet irreġistata fid-19 ta’ Awwissu 2010.  

ONOR. BEPPE FENECH ADAMI:  Imma inti taf bil-ħatra tiegħu?  Is-Sur Tony Debono qabbad lil xi ħadd li huwa shareholder miegħu fil-kumpanija.  Hux hekk?  Imbagħad sussegwentament Dr. Farrugia  Sacco...

IS-SUR GEORGE FARRUGIA:  U hemm is-Sur Azzopardi wkoll.

ONOR. BEPPE FENECH ADAMI:  U Dr. Farrugia Sacco taf kif daħal?

IS-SUR GEORGE FARRUGIA:  Daħluh fil-...  Ma nafx...

ONOR. BEPPE FENECH ADAMI:  Imma taf minn fejn inqala’ dan l-isem?  Diġà semmejtilna li Geoffrey Farrugia tqabbad għax huwa partner ta’ Tony Debono u tas-Sur Azzopardi.  U kif daħal imbagħad Dr. Steven Farrugia Sacco, taf?

IS-SUR GEORGE FARRUGIA:  Ma nafx.  Dik imbagħad sirt nafha meta rajt ir-rapport.
ONOR. BEPPE FENECH ADAMI:  Dawn fir-rapport tagħhom qiegħdin jgħidu li:

“The hard drives of the computer in question was copied onto other electronic media such that the original data on the hard drives was retained in the original state.  The copies of the hard drive where used to extract deleted information belonging to PowerPlan.”.

IS-SUR GEORGE FARRUGIA:  Sa fejn naf jien, copies ma tistax tirkuprahom mid-deleted items.

ONOR. BEPPE FENECH ADAMI:  Dan ikompli hekk:

“In this way there is a trail of all the information used to compile the evidence of this report.”

Mela dawn qegħdin  jgħidu li minkejja li inti kont ħassart kollox, qabbdu esperti u dak li ppruvajt taħbi, inkixef.  Naqblu?

IS-SUR GEORGE FARRUGIA:  U ħaduh minn copy!  

ONOR. BEPPE FENECH ADAMI:  Għamlu kopja tagħhom.

IS-SUR GEORGE FARRUGIA:  Minn copy għamlu r-retrieving!

ONOR. BEPPE FENECH ADAMI:  Mela, li kien hemm fil-computer li xtaqt taħbi u teqred effettivament dawn irnexxilhom jirkuprawh.  Mela inti ma kont qridt xejn.  Issa jien qed nistaqsik:  Mela jgħidu li rnexxilhom jiġbru l-informazzjoni kollha li kien hemm f’dawn il-computers, inkluż din l-informazzjoni li nġabret, ngħid sew li hemm id-data kollha, fosthom dak li esebixxejt hawnhekk, tal-kummissjonijiet li kienu jitħallsu lil Tancred Tabone, lil Mifsud eċċ?

IS-SUR GEORGE FARRUGIA:  Le.

ONOR. BEPPE FENECH ADAMI:  Għaliex le?

IS-SUR GEORGE FARRUGIA:  Għax dawk kienu jingħataw in cash.

ONOR. BEPPE FENECH ADAMI:  Imma jien staqsejtek fuq “din” pereżempju.

IS-SUR GEORGE FARRUGIA:  Iva...

ONOR. BEPPE FENECH ADAMI:  Għidli.  Forsi ma fhimtekx.

IS-SUR GEORGE FARRUGIA:  “Dik” tħallset dirett.  Issa safejn naf jien, waħda tħallset dirett, mid-diskors li kien hemm anke ma’ Trafigura.  Issa jekk kien hemm xi affarijiet oħra li tħallsu dirett mingħajr ma naf jien, ma nistax ngħid.  Il-bqija, kienu jitħallsu in cash.

ONOR. BEPPE FENECH ADAMI:  Id-darba l-oħra inti spjegajtilna li it was known knowledge mill-kumpanija li kienu qed jitħallsu dawn il-commissions, ma kienx xi sigriet tiegħek.

IS-SUR GEORGE FARRUGIA:  Iva.  Dażgur li kienu jafu!

ONOR. BEPPE FENECH ADAMI:  Jiġifieri min kien fil-PowerPlan kien jaf li qegħdin jitħallsu dwan il-kummissjonijiet.

IS-SUR GEORGE FARRUGIA:  Ħuti kienu jafu.

ONOR. BEPPE FENECH ADAMI:  Imbagħad f’ħin minnhom, kif spjegajt id-darba l-oħra, f’mument minnhom waqqaft l-Aikon u bdejt tgħaddi kollox minn Aikon.

IS-SUR GEORGE FARRUGIA:  Sewwa.

ONOR. BEPPE FENECH ADAMI:  Allura ngħid sew li meta qamet il-kwestjoni bejnietkom – qed nitkellmu issa fil-perjodu ta’ qabel ġie kkummissjonat dan ir-rapport – din il-kwestjoni tat-tixħim issemmiet, qamet, tkellimtu fuqha?

IS-SUR GEORGE FARRUGIA:  Iva, mela ma semmejnihiex!

ONOR. BEPPE FENECH ADAMI:  Bdejtu tilletikaw bejnietkom, kif u come qed tisraqhom, qed teħdulhom flushom...

IS-SUR GEORGE FARRUGIA:  Naħseb li aħjar tisaqsi lill-pulizija jekk jafux jew le.

ONOR. BEPPE FENECH ADAMI:  Jien qed nistaqsi lilek jekk fil-preżenza ta’ dawk tkellimtx fuq dawk l-affarijiet?

IS-SUR GEORGE FARRUGIA:  Ta ħuti?  Iva.

ONOR. BEPPE FENECH ADAMI:  Imbagħad bdejtu tillitiġjaw bejnietkom.

IS-SUR GEORGE FARRUGIA:  Kienu jafu qabel mhux dakinhar.

ONOR. BEPPE FENECH ADAMI:  Hekk hu.  U naturalment fil-kwestjoni kollha daħlet din.  Sussegwentament bdew isiru diversi meetings.  Mhux hekk?

IS-SUR GEORGE FARRUGIA:  Ma tantx saru meetings.

ONOR. BEPPE FENECH ADAMI:  Issa nelenkalek il-meetings li saru, imbagħad għidli min kien preżenti, x’ġie diskuss, u jekk ġietx diskussa din il-materja wkoll.  Kien sar meeting f’Ġinevra f’Settembru 2010 għand Totsa.  Mela għandna xenarju fejn Totsa taf li jsir it-tixħim.  Naqblu?  

IS-SUR GEORGE FARRUGIA:  Mhux kulħadd.

ONOR. BEPPE FENECH ADAMI:  Minn Totsa min jaf li qed isir tixħim?  

IS-SUR GEORGE FARRUGIA:  Kien hemm xi traders li jafu.  It-top management ma kenux jafu x’qed jiġri.

ONOR. OWEN BONNICI:  Olivier de Richemont kien jaf?

IS-SUR GEORGE FARRUGIA:  Yes.

ONOR. OWEN BONNICI:  Min iktar?

IS-SUR GEORGE FARRUGIA:  Nicholas Vernerie.

ONOR. BEPPE FENECH ADAMI:  Valerie Le Pen kienet taf?

IS-SUR GEORGE FARRUGIA:  Dik hija operator.

ONOR. BEPPE FENECH ADAMI:  Imma kienet taf bit-tgerfix?

IS-SUR GEORGE FARRUGIA:  No.

ONOR. BEPPE FENECH ADAMI:  Stefano Angelicola?

IS-SUR GEORGE FARRUGIA:  No.

ONOR. BEPPE FENECH ADAMI:  F’dan il-meeting kien hemm preżenti Christopher Farrugia, Tony Debono, Gordon Farrugia u Joseph Azzopardi.  Inti kont preżenti għal dan il-meeting?
IS-SUR GEORGE FARRUGIA:  Le.

ONOR. BEPPE FENECH ADAMI:  Minn dawn in-nies min kien jaf bit-tgerfix?

IS-SUR GEORGE FARRUGIA:  Chris kien jaf żgur.

ONOR. BEPPE FENECH ADAMI:  Tony Debono?

IS-SUR GEORGE FARRUGIA:  Tony Debono kien jaf ukoll.

ONOR. BEPPE FENECH ADAMI:  Gordon Farrugia?

IS-SUR GEORGE FARRUGIA:  Gordon Farrugia ma nafx ngħidlek.

ONOR. BEPPE FENECH ADAMI:  U Joseph Azzopardi?

IS-SUR GEORGE FARRUGIA:  Naħseb li kien jaf ukoll imma mhux jien għedtlu lil Joseph Azzopardi.

ONOR. BEPPE FENECH ADAMI:  Però li għedtilhom inti...  Semmejt lil Christopher Farrugia, Tony Debono, Gordon Farrugia u Joseph Azzopardi.  Dawn fiċ-ċertezza jafu b’dan it-taħwid.

IS-SUR GEORGE FARRUGIA:  Fiċ-ċertezza kienu jafu Chris Farrugia u Tony Debono.

ONOR. OWEN BONNICI:  Li kienu jafu xiex?

ONOR. BEPPE FENECH ADAMI:  Li kien isir it-tixħim.  Dan huwa l-meeting li sar f’Ġinvera f’Settembru 2010.  Taf x’ġie diskuss f’dan il-meeting ma’ Totsa?

IS-SUR GEORGE FARRUGIA:  Ġie diskuss żgur il-passaport il-blu li kellu Tony Debono għax l-ewwel ħaġa li għamel kienet li ħarġu fuq il-mejda biex jurihom li ambaxxatur.  Bħala title tiegħu kien kitbilhom bħala ambassador of the Government of Malta biex nimpressjonaw!  Ġie diskuss li jien kont qed ngħaddi xi flejjes mhux fil-PowerPlan imma f’kumpanija oħra.

ONOR. BEPPE FENECH ADAMI:  Ġie diskuss il-materja tat-tixħim?

IS-SUR GEORGE FARRUGIA:  Ma naħsibx.  Jien ma kontx preżenti, imma ma naħsibx li kien ġie diskuss dak.

ONOR. BEPPE FENECH ADAMI:  Imbagħad sar meeting ieħor ġewwa Ġinevra fejn kienu preżenti Christopher Farrugia, Tony Debono, Joseph Azzopardi u Emanuel Mallia.  Dawn telgħu Ġinevra għand Totsa.  Taf tgħidilna f’dan il-meeting x’ġie diskuss, jekk jogħġbok?

IS-SUR GEORGE FARRUGIA:  L-istess ħaġa ta’ qabel.

ONOR. BEPPE FENECH ADAMI:  U cioè?

IS-SUR GEORGE FARRUGIA:  Biex jagħmlu extension tal-kuntratt għas-sena ta’ wara.  X’kienet id-data please?

ONOR. BEPPE FENECH ADAMI:  M’għandix id-data, però wara Settembru.

IS-SUR GEORGE FARRUGIA:  Plus li marru biex jiddiskutu li ddiskutew qabel, marru wkoll biex jagħmlu extension tal-kuntratt għas-sena ta’ wara.

ONOR. BEPPE FENECH ADAMI:  U f’dan l-istadju daħal l-avukat Emanuel Mallia.  Tela’ Ġinevra ma’ Tony Debono, li kien jaf bit-tixħim, u ma’ Christopher Farrugia li qed tgħid li kien jaf bit-tixħim ukoll.  Taf tgħidilna kif daħal fix-xena Dott. Mallia, jekk jogħġbok?

IS-SUR GEORGE FARRUGIA:  Lil Dott. Mallia qabbduh bħala avukat tagħhom għax safejn naf jien Dott. Farrugia Sacco kien qiegħed imsiefer u daħħlu lil Dott. Mallia f’dak il-perjodu.

ONOR. OWEN BONNICI:  Ta’ min kien avukat Dott. Mallia?  Tagħhom, ta’ PowerPlan, jew tat-tnejn?

IS-SUR GEORGE FARRUGIA:  Ta’ PowerPlan jew tal-aħwa l-oħra.

ONOR. OWEN BONNICI:  Tiddistingwi bejn li tkun avukat ta’ PowerPlan u li tkun avukat tal-aħwa?  Jekk ma tiddistingwiex...

IS-SUR GEORGE FARRUGIA:  Ma nafx nispjegalek id-differenza ta’ bejniethom.  

ONOR. BEPPE FENECH ADAMI:  Inti għedt li rkupraw dawn il-ħafna emails, bħall-famuża email ta’ “Aust” u tal-“big one” u dawn il-ħafna affarijiet oħra li ssemmew.  Dawn huma emails li ġew retrieved mill-computer tiegħek, li kienu fil-computer tiegħek meta ħutek iddeċidew li jagħmlu din l-operazzjoni.  Naqblu?  

IS-SUR GEORGE FARRUGIA:  Iva.

ONOR. BEPPE FENECH ADAMI: U dawn allura, l-klijenti ta’ Dott. Mallia, kienu fil-pussess ta’ l-emails kollha li wħud minnhom manifestament juru li kien hemm....  Smajna ħafna fuq dawn l-emails u kulħadd qed jinterpretahom kif irid u kif jidhirlu,  però żgur li jitfgħu dell fuq l-operazzjoni li kien hemm hemmhekk.  Ngħid sew li dawk l-emails, back in 2010, lilek irrinfaċċjawk bihom ukoll?
 
IS-SUR GEORGE FARRUGIA:  Fil-meeting li kien sar fejn hemm preżenti Dott. Mallia, is-Sur Azzopardi u Dott. Borg Cole, konna dħalna f’kamra fejn kien hemm pataflun files però ma nfetaħ l-ebda file minnhom u ġiet murija xi email jew xi...

ONOR. BEPPE FENECH ADAMI:  Però inti kont taf li huma għandhom dawn l-emails fil-pussess tagħhom.

IS-SUR GEORGE FARRUGIA:  Għandhom żgur!

ONOR. BEPPE FENECH ADAMI:  U nti d-darba l-oħra semmejt ukoll li kienu jagħmlulek pressjoni bihom, fis-sens li jekk mhux se tilgħab il-logħba...

IS-SUR GEORGE FARRUGIA:  Meetings ma tantx hemm.  Wara dak il-meeting li kien issemmi, ma tantx kien hemm meetings ma’ ħuti.  Bil-kemm kemm kien hemm...  Għax Chris u la bella compagnia kkonvinċew lill-ħuti fejn iffirmaw karta biex lili jkellemni Chris biss u ma jkellmunix ħuti.  Fil-fatt ħuti ma kellmunix iżjed.  Jiġifieri lanqas attentat biex nitkellem magħhom, biex naraw...

ONOR. OWEN BONNICI:  Dan Chris jiġi ħuk?

IS-SUR GEORGE FARRUGIA:  It-tifel ta’ ħija.

ONOR. OWEN BONNICI:  Kien inkerlokatur jew medjatur bejnietkom bejnk u l-aħwa?

IS-SUR GEORGE FARRUGIA:  Mhux medjatur.  Imbagħad sar iċ-Chief Executive Officer (CEO) hu, irnexxilu fil-kolp ta’ stat li għamel, u beda jmexxi hu bil-backing ta’ Tony Debono.

ONOR. BEPPE FENECH ADAMI:  Id-darba l-oħra semmejtilna lil Ronnie Agius.  Inti  familjari mal-background ta’ Ronnie Agius?

IS-SUR GEORGE FARRUGIA:  Jien kull ma nista’ ngħid fuq Ronnie Agius hu li meta kont qiegħed fil-problemi, sibt lilu.  X’kellu u x’għamel ma jinteressanix għax jien...

ONOR. BEPPE FENECH ADAMI:  Però lilna jinteressana.

IS-SUR GEORGE FARRUGIA:  Imma jien, at the end of the day, bħala persuna umana sibt lilu, li għinni u ssapportjani meta kont qiegħed taħt l-art.  Ma kellu x’jaqsam xejn mal-biċċa xogħol.  Naħseb li mhux fair li...

ONOR. BEPPE FENECH ADAMI:  Jien m’iniex qed ngħid li kellu x’jaqsam f’din il-kwestjoni kollha.  Imma ngħid sew li lil Ronnie Agius ukoll utilizzajtu way back in 2010 biex tipprova ssolvi dawn il-problemi?

IS-SUR GEORGE FARRUGIA:  Ronnie Agius kien ipprova jidħol ta’ medjatur biex issalva l-familja.

ONOR. BEPPE FENECH ADAMI:  Mela Ronnie Agius, mhux biss wara li faqqgħet l-istorja daħal fix-xena.  Ronnie Agius, way back in 2010...

IS-SUR GEORGE FARRUGIA:  Kien is-sapport tiegħi from day one meta ġrat il-biċċa xogħol ma’ ħuti.

ONOR. BEPPE FENECH ADAMI:  Mela fl-2010 inti kont tuża l-ħbiberija tiegħek ma’ Ronnie Agius biex forsi jgħinek biex issolvi l-problema li kellek ma’ ħutek.
IS-SUR GEORGE FARRUGIA:  Mhux jien biss kont inkellmu; kien hemm ukoll interventi min-naħa ta’ wħud minn ħuti biex jiltaqgħu miegħu u...

ONOR. BEPPE FENECH ADAMI:  Jiġifieri Ronnie Agius spiċċa l-medjatur?

IS-SUR GEORGE FARRUGIA:  Għamel żmien kien qisu medjatur.

ONOR. BEPPE FENECH ADAMI:  Għal li jista’ jkun, il-ħbiberija li seta’ kien hemm bejn Ronnie Agius u Emanuel Mallia ġietek f’moħħok li tista’ tutilizzaha?

IS-SUR GEORGE FARRUGIA:  Le.

ONOR. BEPPE FENECH ADAMI:  Taf li huma ħbieb jew li huwa l-avukat tiegħu?

IS-SUR GEORGE FARRUGIA:  Li naf huwa li jien ilqtajt ma’ Dott. Borg Cole tramite Ronnie Agius.  Safejn naf jien Dott. Borg Cole hu l-avukat tiegħu, ma nafx jiġifieri...

ONOR. BEPPE FENECH ADAMI:  Imma inti taf lil Ronnie Agius, taf li kellu każijiet ċelebri fejn kellu bħala avukat tiegħu lil Emanuel Mallia.  Issa jien qed nissuġġerilek jekk biex forsi biex tirranġa ma’ ħutek użajtx il-ħbiberija li seta’ kien hemm, jew hemm, bejn Ronnie Agius u l-avukat ta’ ħutek.

ONOR. OWEN BONNICI:  Ippermettili ftit, Onor. Fenech Adami.  Naħseb li iktar milli “ħbiberija” ridt tgħid relazzjoni professjoni bejn Dott. Mallia u...  

ONOR. BEPPE FENECH ADAMI:  Jien staqseju jekk jafx humiex ħbieb.

ONOR. OWEN BONNICI:  Mela staqsih hekk.
ONOR. BEPPE FENECH ADAMI:  Sur Farrugia, inti ħabib kbir ta’ Ronnie Agius.  

IS-SUR GEORGE FARRUGIA:  Iva.

ONOR. BEPPE FENECH ADAMI:  Taf jekk Ronnie Agius huwiex ħabib kbir ta’ Emanuel Mallia?

IS-SUR GEORGE FARRUGIA:  Li ħabib kbir ma nafx.

ONOR. BEPPE FENECH ADAMI:  Taf jekk hux ħabib inqas kbir?

IS-SUR GEORGE FARRUGIA:  Naf li jafu.

ONOR. BEPPE FENECH ADAMI:  Imma kif jafu?  Għidli kif jafu.  Pereżempju jien naf min hu Ronnie Agius, però m’għandix ħbiberija miegħu.

ONOR. OWEN BONNICI:  Taf jekk Dott. Mallia kienx xi darba l-avukat ta’ Ronnie Agius?

ONOR. BEPPE FENECH ADAMI:  Ir-risposta hija iva.

ONOR. OWEN BONNICI:  Mela d-domanda imbagħad għandha tkun: Ridt tuża l-fatt li dan serva bħala avukat tiegħu...

IS-SUR GEORGE FARRUGIA:  Ma kenitx raġuni li sirt ħabib ta’ Ronnie Agius għax kont naf li kien ħabib ta’...

ONOR. BEPPE FENECH ADAMI:  Le, ma sirtx ħabib minħabba f’hekk, però kont taf li huwa ħabib u jista’ jgħin biex tissolva din il-problema.

IS-SUR GEORGE FARRUGIA:  No.

ONOR. BEPPE FENECH ADAMI:  Id-darba l-oħra semmejt li Tony Debono kien heddek li se jeqridlek il-familja u semmejt li hemm xi għaqda u mhux għaqda.   X’ridt tgħid biha din?

IS-SUR GEORGE FARRUGIA:  Dan hedded u uża li...  Meta ntużat il-kelma “l-għaqda” naħseb li iktar intużat meta...

THE CHAIRMAN:  Ippermettili ftit.  Jien qed nifhem li qed tirriferi għal xhieda li tajt band’oħra, il-qorti.  Agħtina kuntest għal dak li qed tgħid.

IS-SUR GEORGE FARRUGIA:  Dan l-ewwel hedded lili però mhux direttament, jiġifieri ma ġiex jheddidni...

THE CHAIRMAN:  Għal min qed tirriferi?

IS-SUR GEORGE FARRUGIA:  Għal Tony Debono.

THE CHAIRMAN:  Mela waslitlek dak li inti fhimt li hija theddida mingħand Tony Debono permezz ta’ min?

IS-SUR GEORGE FARRUGIA:  Permezz tas-Sur Ronnie Agius.

THE CHAIRMAN:  U x’kien il-kliem ta’ theddid?

ONOR. BEPPE FENECH ADAMI:  U l-kuntest.

IS-SUR GEORGE FARRUGIA:  Li “inkissrek” il-familja.  Dan kien jiġi jitlobni l-flus ...

ONOR. OWEN BONNICI:  “Dan” min hu?

IS-SUR GEORGE FARRUGIA:  Mhux fuq Tony Debono qed nitkellmu?!
ONOR. OWEN BONNICI:  Tassumi xejn!  Mela inti qed tgħid li Tony Debono kien jitolbok il-flus.  Kompli.

IS-SUR GEORGE FARRUGIA:  Jien qatt ma tajtu u ddeċieda li jheddidni.

ONOR. BEPPE FENECH ADAMI:  X’għamel?  Għidilna.  Dan ġara one fine morning jew forsi kien dovut xi pagament...?   X’ġara li sparkja dan l-inċident li one fine day bagħat jgħidlek ma’ Ronnie Agius...

IS-SUR GEORGE FARRUGIA:  Le, dan ma bagħatx jgħidli.

ONOR. BEPPE FENECH ADAMI:  Mela x’għamel?

IS-SUR GEORGE FARRUGIA:  Dan kien qed jitkellem ma’ Ronnie Agius għax kien jafu u qallu li ried ikissirni u li ried ikissirli l-familja.

ONOR. BEPPE FENECH ADAMI:  U r-raġuni li tak Ronnie Agius...  Ronnie Agius ġie fuqek u qallek: Isma’, biex tkun taf, Tony Debono, li qed immur inkellem biex forsi nirranġaw...  Dan meta kien?  Qabel l-2010?

IS-SUR GEORGE FARRUGIA:  Around iż-żmien meta kienet qed tinqala’ l-biċċa xogħol; 2010.

ONOR. BEPPE FENECH ADAMI:  Imma għaliex?  Għax dakinhar ried xi ħaġa iktar?

IS-SUR GEORGE FARRUGIA:  Jien ma kontx nagħtih.

ONOR. BEPPE FENECH ADAMI:  Inti qatt ma tajtu.  Kien jaf u ma kontx tagħtih.  

IS-SUR GEORGE FARRUGIA:  Iva.

ONOR. BEPPE FENECH ADAMI: Għaliex imbagħad fl-2010...

IS-SUR GEORGE FARRUGIA:  Apparently kien diġà ħasibha li ried ikissirni u beda jfittex mod kif ikissirni.  U sab mod u kissirni.

ONOR. BEPPE FENECH ADAMI:  Qed tgħid li sab mod u kissirni.  X’inhuwa dan il-mod?

IS-SUR GEORGE FARRUGIA:  Daħlu fil-computer tiegħi meta jien ma kontx hemm, irkupra d-dokumentazzjoni għamlu kopja tal-hard drive...

ONOR. BEPPE FENECH ADAMI:  Però x’kien hemm fil-computer tiegħek li bih seta’ jkissrek?

IS-SUR GEORGE FARRUGIA:  Kien hemm parti mill-invoices li kienu joħorġu minn Aikon.

ONOR. BEPPE FENECH ADAMI:  Mela ngħid sew li meta rkupraw id-dokumentazzjoni mill-computer tiegħek, irkupraw ukoll informazzjoni tal-bawxata li kienet għaddejja.

IS-SUR GEORGE FARRUGIA:  Jien min kienet il-persuna li rkuprat id-dokumentazzjoni ma nistax ngħidlek.  Jiġifieri ma nistax ngħid li kien Ċikku jew Peppi għax lili ma ċempluliex u qaluli isma’: ejja, ħalli...

ONOR. BEPPE FENECH ADAMI:  Min irkupra l-informazzjoni mill-computer tiegħek...

DOTT. FRANCO DEBONO:  Li hu ma jafx min.

ONOR. BEPPE FENECH ADAMI:  Imma r-rapport jgħid min huma.  Ir-rapport isemmi żewġ persuni, Geoffrey Farrugia bl-għajnuna ta’ Dott. Steven Farrugia Sacco, li rkupraw l-informazzjoni mill-computer tas-Sur Farrugia.  Qed naqra mir-rapport.  Minn din l-informazzjoni li ġiet irkupra u li kienet fil-pussess ta’ Tony Debono, tal-avukat ta’ ħutek, tal-membri tal-bord kollha, kien joħroġ...

ONOR. OWEN BONNICI:  Onor. Fenech Adami, is-Sur Farrugia għadu ma jafx jekk hux l-avukat ta’ ħutu jew ta’ PowerPlan.

IS-SUR GEORGE FARRUGIA:  Meta semmejt dak il-meeting fejn dħalna u kien hemm dawk id-documentation, files, whatever they were, dak kien fl-uffiċċju ta’ Joe Azzopardi.

ONOR. BEPPE FENECH ADAMI:  Però dan l-istadju ta’ dan il-meeting kien wara li kienu ġabru l-informazzjoni biex isallbuk.  Hux hekk?  Dawn l-ewwel ġabru l-informazzjoni biex isallbuk, imbagħad faqqgħu l-istorja.  Mhux hekk?  L-ewwel they made sure li għandhom il-karti f’idejhom biex ma tilħaqx tiddisponi minnhom, imbagħad they spilled the beans naħseb.  Hekk jew mhux hekk?

IS-SUR GEORGE FARRUGIA:  Mhux hekk!  L-ewwel ġabru l-informazzjoni...

ONOR. BEPPE FENECH ADAMI:  Minn wara dahrek.  Hux hekk?

IS-SUR GEORGE FARRUGIA:  Min ġabarha ma nafx.

ONOR. BEPPE FENECH ADAMI:  Qed ngħidlek jien min.  Dan skont ir-rapport, m’iniex qed nivvinta!  Hawn ir-rapport intitolat “PowerPlan Investigative Audit Report” fejn qed jingħad li ġiet retrieved mill-computer tiegħek id-data kollha, l-istorja kollha li kien hemm fil-computer tiegħek minkejja li inti ppruvajt...

IS-SUR GEORGE FARRUGIA:  Imma fil-computer tiegħi ma kienx hemm li tajt flus lil “dak” u lill-“ieħor”.

ONOR. BEPPE FENECH ADAMI:  Kien hawn dawn l-emails kollha li qamet l-istorja kollha fuqhom.  Hekk jew mhux hekk?

IS-SUR GEORGE FARRUGIA:  Iva.  Mhux minn ġol-computer ħaduhom!  Issa jekk ipprintjawx kollox jew le ma nistax ngħidlek.  At that time.

ONOR. BEPPE FENECH ADAMI:  Taqbel li l-emails kollha li saru pubbliċi kienu emails li żgur kienu fil-computer tiegħek u skont l-istess rapport allura ġew retrieved.  Hekk jew mhux hekk?

ONOR. OWEN BONNICI:  Skużani ftit biex forsi nifhem.  Meta tgħiduli “kienu fil-computer tiegħek”, għaliex kont tħallihom fl-inbox jew tħassarhom u b’xi mod reġgħu rkuprawhom.  Inti kont tħassarhom l-emails?

IS-SUR GEORGE FARRUGIA:  Jista’ jkun tħassru u jista’ jkun le.

ONOR. OWEN BONNICI:  U jekk ma kellhomx il-password kif daħlu fiha din?  Hemm sistemi tekniċi li jagħmlu dan?

IS-SUR GEORGE FARRUGIA:  Ma nafx.  Jien ma naħdimx fuq computers.

DOTT. FRANCO DEBONO:  Bil-permess tal-Kumitat.  Dott. Fenech Adami qed jikkwota r-rapport and rightly so qed jgħid “hemm rapport u jien qed nikkwota x’qed jgħid dan ir-rapport”.  Fair enough.  Però, x’jaf is-Sur Farrugia dwar il-mod kif ġew retrieved huwa limitat ħafna. Jista’ forsi jassumi jew jissoponi, però...  Qed ngħid dan biex forsi wieħed jestrada d-domandi...

ONOR. OWEN BONNICI:  Li qed nistaqsi biss biex nifhem huwa...  Jekk PowerPlan għandha żewġ computers u tixtieq tagħmel IT audits tagħhom, għandha kull dritt li tagħmel hekk.  Jien li qed nistaqsi huwa jekk dawk il-computers kenux ta’ PowerPlan jew tiegħu personali.

ONOR. BEPPE FENECH ADAMI:  Onor. Bonnici, ir-rapport jgħid li minkejja l-computers kienu ta’ PowerPlan, kien jużahom hu.

DOTT. FRANCO DEBONO:  Kienu ta’ PowerPlan imma tiegħu wkoll.

ONOR. OWEN BONNICI:  Kienu ta’ PowerPlan li jużahom hu.  

DOTT. FRANCO DEBONO:  Hekk hu.

ONOR. OWEN BONNICI:    Issa inti f’dawn il-computers  kont tagħmel ix-xogħol ta’ Aikon li kienet tiegħek għall-affarijiet li kellek inti.

ONOR. BEPPE FENECH ADAMI:  Mhux biss.

ONOR. OWEN BONNICI:  Jiġifieri dawn għamlu audit fi ħwejjiġhom stess.  Jiena just biex nifhem.

ONOR. BEPPE FENECH ADAMI:  Jien m’iniex qed ngħid li ma kellhomx dritt jagħmluh.  Li rrid nasal għalih jien hu li meta nitkellmu fuq dan l-iskandlu li tfaċċa fl-2013, cioè seba’ ġimgħat qabel l-elezzjoni ġenerali, effettivament l-informazzjoni kollha li ħarġet f’Jannar 2013 kienet diġà available f’Settembru, 2010.  Hekk jew mhux hekk?   Sur Farrugia, jien qed ngħid li d-dokumentazzjoni kollha li ħarġet f’Jannar 2013 kienet fil-pussess ta’ min xtaq forsi jagħmillek il-ħsara way back in 2010 meta saret din l-operation biex jirkupraw l-informazzjoni minn fuq il-hard time.  Hekk jew mhux hekk?

IS-SUR GEORGE FARRUGIA:  Hekk hu.  Jekk jingħad fir-rapport.

ONOR. BEPPE FENECH ADAMI:  Min ried jew xtaq jagħmillek il-ħsara seta’ għamilhielek way back in 2010.  

IS-SUR GEORGE FARRUGIA:  Xorta saret il-ħsara!

ONOR. BEPPE FENECH ADAMI:  Għalfejn taħseb li damet....

IS-SUR GEORGE FARRUGIA:  Li kieku ħarġet in 2010 probabbilment ma kenitx issir ħsara daqskemm saritli din id-darba.

ONOR. BEPPE FENECH ADAMI:  Allura għalfejn fil-fehma tiegħek il-ħsara saritlek f’Jannar 2013, tmien ġimgħat qabel l-elezzjoni ġenerali u mhux fl-2010 jekk l-informazzjoni kollha li ħarġet f’Jannar 2013 kienet available għand min ried jagħmillek il-ħsara f’Settembru, 2010?

IS-SUR GEORGE FARRUGIA:  Forsi għax l-effett tal-ħsara kien se jkun iktar.

ONOR. BEPPE FENECH ADAMI:  Jiġifieri inti tattribwixxi raġuni politika meta qed tgħid “l-effett tal-ħsara”?  

IS-SUR GEORGE FARRUGIA:  Il-ħsara jien għaddejt minnha.

ONOR. BEPPE FENECH ADAMI:  Però tapprezza li saret ukoll ħsara kollaterali.   Kif, fejn u lil min setgħet issir aktar ħsara?

IS-SUR GEORGE FARRUGIA:  Naħseb li l-iktar li saret ħsara kien lili.

ONOR. BEPPE FENECH ADAMI:  M’għandix dubju, imma inti kellek daqsxejn a finger in the pie, m’iniex qed ngħid li you got what you deserved, però kważi.

IS-SUR GEORGE FARRUGIA:  Jiena m’iniex qed ngħid li m’għamiltx ħażin.

ONOR. BEPPE FENECH ADAMI:  Jiġifieri m’għandekx tistgħaġeb li għamlitlek il-ħsara.  Mhux hekk?  Jien qed nistaqsik mistoqsija oħra:  Għalfejn l-informazzjoni damet biex ħarġet mill-2010 sal-2013?  (Interruzzjonijiet)  Mela m’għandux interpretazzjonijiet!

DOTT. FRANCO DEBONO:  Ma naħsibx li jista’ jwieġeb hu.

DOTT. SIEGFRIED BORG COLE:  Se mai kien hemm in-negozjati għal tranżazzjoni.  

IS-SUR GEORGE FARRUGIA:  Aħna għalaqna l-affarijiet....

ONOR. OWEN BONNICI:  Nixtieq nisma’ lil Dott. Borg Cole.  

DOTT. SIEGFRIED BORG COLE:  Jistgħu jkunu ħafna fatturi, però żgur li fl-2010 jekk din l-informazzjoni kienet għandhom....  Jekk fl-2010 din l-informazzjoni kienet għand whoever kienet, u ma nafx għand min kienet, ma naħsibx li kien jaqbillu – hu min hu – b’lealtà lejn PowerPlan li jitlaqha fl-2010.  

ONOR. BEPPE FENECH ADAMI:  Allura għalfejn kien jaqbillu li joħroġha wara li ttranżiġew?

IS-SUR GEORGE FARRUGIA:  Biex ikompli l-ħsara, min kien!  Wara li ttranżiġejna u suppost għalaqna u ftehemna, malli l-€1 miljun kien kważi kollu mħallas, ħarġu l-istorja.

ONOR. OWEN BONNICI:  Sur Farrugia, ħalli nifhem punt.  Inti kont tgħid li l-flus kont tgħaddihom sal-2006.  Naqblu?

IS-SUR GEORGE FARRUGIA:  Sewwa.

ONOR. OWEN BONNICI:  Jiġifieri inti qed tgħid li huma damu erba’ snin ma jafu b’dan kollu?

IS-SUR GEORGE FARRUGIA:  X’jiġifieri “saru jafu b’dan kollu”?

ONOR. OWEN BONNICI:  Saru jafu b’dan li kien għaddej fl-2010 meta għamlu l-IT audits hux hekk?

IS-SUR GEORGE FARRUGIA:  Sewwa.  

ONOR. OWEN BONNICI:  Jiġifieri bejn l-2006 u l-2010 huma ma kenux jafu, saru jafu meta sar l-audit.  Qed nifhem sewwa jien?

IS-SUR GEORGE FARRUGIA:  X’saru jafu?

ONOR. OWEN BONNICI:  B’dan it-tixħim li kien għaddej, eċċ.

IS-SUR GEORGE FARRUGIA:  Le, huma kienu jafu from day one.  

ONOR. OWEN BONNICI:  Allura għalfejn ħloqt l-Aikon?   

IS-SUR GEORGE FARRUGIA:  Jiena diġà għedt – u semmejtha anke llum – li fl-2003 l-awditur kien ġibidli l-attenzjoni li ma nistax nibqa’ nħallas mingħajr dokumentazzjoni.

ONOR. OWEN BONNICI:  Meta kien dan?

IS-SUR GEORGE FARRUGIA: Probabbli around 2002 or 2003.

ONOR. OWEN BONNICI:  Illum stess għedtulna dan id-diskors.

IS-SUR GEORGE FARRUGIA: Illum erġajt ikkonfermajtu.  Jiena ħloqt l-Aikon biex parti mill-funds jgħaddu hemmhekk.  Fil-fatt jien tajtkom...

ONOR. OWEN BONNICI: Inti ħloqt l-Aikon għandi nifhem biex ħutek...

IS-SUR GEORGE FARRUGIA:  U  biex inħallas minn hemmhekk.   U minbarra dawn l-affarijiet jien kelli wkoll agreement ma’ ħuti li suppost  nieħu 20% mill-introjtu tax-xogħol li kkreajt jien, għax jien ridt nitlaq minn ma’ ħuti qabel – mhux bi  ġlied – u konna ftehemna li 20% tal-introjtu fuq iż-żejt....

ONOR. OWEN BONNICI:  L-introjtu leġittimu hux hekk?

IS-SUR GEORGE FARRUGIA:  L-introjtu li kien jiġi kollu kien leġittimu.

ONOR. OWEN BONNICI:  Il-mod kif jiġi dan l-introjtu li ma kienx.

IS-SUR GEORGE FARRUGIA:   Ix-xogħol minn fejn kien jiġi l-income, kien kollu leġittimu.

ONOR. OWEN BONNICI:  Li ma kienx leġittimu...

IS-SUR GEORGE FARRUGIA:  Li jien waqajt għan-nassa ta’ min ..... u spiċċajt inħallas il-commissions.  Dik hija llegali.

ONOR. OWEN BONNICI: Allura l-Aikon għalfejn ftaħtha f’ismek biss u mhux f’isem l-oħrajn?

IS-SUR GEORGE FARRUGIA:  Dwar dak diġà għedt li ma kontx trasparenti biżżejjed, però jekk tara l-income kollu li daħal....

ONOR. OWEN BONNICI:  Imma kieku jiena ħutek kont irrid li niftaħha miegħek.  Mhux hekk?

IS-SUR GEORGE FARRUGIA:  Imma n-negozju taż-żejt kont nieħu ħsiebu jiena u kull sold li kont inġib Malta għall-PowerPlan kien jitlaq; illum hemm il-flus u għada m’hemm xejn għax jiġu ħuti u jkaxkru kollox biex jiffinanzjaw il-kumpaniji l-oħrajn.  Jiġifieri l-miljuni kollha li qed jissemmew...  U għalhekk ġibtilkom it-tabella biex tkun tistgħu taraw.  Jiġifieri mill-2003 sal-2010 kien hemm €2.8 miljun.  Dawk huma l-€45 miljun li kienu jissemmew!

ONOR. OWEN BONNICI:  Dawk iż-€2.8 miljun x’inhuma?

IS-SUR GEORGE FARRUGIA:  Dak huwa l-income kollu li daħal fl-Aikon.

ONOR. OWEN BONNICI:  Min kien jaf b’dan id-dħul li dieħel fl-Aikon?

IS-SUR GEORGE FARRUGIA:  Jiena kont naf.

ONOR. OWEN BONNICI:  Imma għaliex kont taf inti biss?  Jien qed nissuġġerixxi li kont taf inti biss biex inti twarrab fil-ġenb flus għalik stess, però strettament din hija xi ħaġa bejnietkom.  Fil-fatt qgħadt attent biex ma nistaqsikx fuq ħutek għax dik hija xi ħaġa tal-familja.  

IS-SUR GEORGE FARRUGIA:  Imma jien semmejtha għax għajjejt nisma’ figuri fenomenali!

DOTT. FRANCO DEBONO:  Jekk tippermettuli ftit nispjega ħalli ngħin ftit.  

ONOR. OWEN BONNICI:  Jekk tista’ tgħin, aħjar.

DOTT. FRANCO DEBONO:  Li qed jgħid is-Sur Farrugia huwa li n-negozju taż-żejt kien daħal fih hu, kien prinċipalment jieħu ħsiebu hu, kien qed iġib flus hu għall-kumpanija ta’ ħutu u ħass li forsi m’għandux....  Jien m’iniex qed ngħid li kien tajjeb jew ħażin imma biex wieħed jifhem eżatt il-kuntest.   

ONOR. OWEN BONNICI:  Qed naraha li inti għedt: Ħalli niftaħ l-Aikon biex nipparkja flus ma jkun jaf ħadd u neħodhom jien.  Jien hekk qed nifhimha imma again din xi ħaġa li jridu jarawha ħutek  mhux jien.

IS-SUR GEORGE FARRUGIA:   Imma ma’ din kien hemm PowerPlan ukoll.  

ONOR. OWEN BONNICI:  Inti f’ħin minnhom inti għedt ċar li Tony Debono – jekk fhimtek sewwa jien u jekk ma fhimtekx sewwa għedli – kien jaf bit-tixħim li kien għaddej tant li bagħatlek messaġġ ma’ Ronnie Agius li jekk ma kontx se tagħtih il-flus jew taqsam miegħu b’xi mod, kien se jkissrek.

IS-SUR GEORGE FARRUGIA:  Iva.

ONOR. OWEN BONNICI:  U kien jaf fl-2010, jekk fhimt sewwa.  
IS-SUR GEORGE FARRUGIA:  Le, kien jaf qabel.

ONOR. OWEN BONNICI:  Meta kien jaf?  Wara l-2006 żgur.

IS-SUR GEORGE FARRUGIA:  Iva, wara l-2006.

ONOR. OWEN BONNICI:  Allura meta?

THE CHAIRMAN:  Hu meta nħatar chairman?  Skont l-investigative audit report...

IS-SUR GEORGE FARRUGIA:  Meta appunta lilu nnifsu chairman.

THE CHAIRMAN:  Fir-rapport hawn miktub hekk:  “...Mr. Anthony Debono who for the last three years has been the chairman of the Board for the whole group and the five Farrugia brothers who are Directors of the John’s Garage Group”.  Dan huwa rapport datat 20 ta’ Jannar, 2011, u allura dan ifisser li fis-snin 2008, 2009, 2010 u 2011 kien chairman tal-Bord.  Mhux hekk?

DOTT. SIEGFRIED BORG COLE:  L-ewwel kien consultant.

THE CHAIRMAN:  L-ewwel kien consultant imbagħad, biex nuża l-kliem tiegħek stess, Sur Farrugia, appunta lilu nnifsu chairman.  

IS-SUR GEORGE FARRUGIA:  Imbagħad kien ġie full time.

ONOR. OWEN BONNICI:  Issa d-domanda  tiegħi hi meta sar jaf li hemm dan it-tixħim.

IS-SUR GEORGE FARRUGIA:  Id-data eżatt ma nafhiex.
THE CHAIRMAN:  Inti qed tgħid qabel is-sena 2010.

IS-SUR GEORGE FARRUGIA:  In between.

ONOR. OWEN BONNICI:  In between is-sena 2008 u s-sena 2010.  Naqblu?

IS-SUR GEORGE FARRUGIA:   Iva.

ONOR. OWEN BONNICI:  Fiż-żmien li inti qed tgħid li Tony Debono kien jaf, lil min kont ixxaħħam?

IS-SUR GEORGE FARRUGIA:  Le, dak iż-żmien ma kont inxaħħam xejn.

ONOR. OWEN BONNICI:  Allura x’kien jaf Tony Debono?

IS-SUR GEORGE FARRUGIA:  Li qabel kont.

ONOR. OWEN BONNICI:  Jiġifieri inti qed tgħid li fiż-żmien bejn is-sena 2008 u s-sena 2010 Tony Debono kien jaf li qabel is-sena 2008 inti kont tgħaddi l-flus minn taħt lil ħaddieħor.  Dak li qed tgħid inti.  

IS-SUR GEORGE FARRUGIA:  Iva.

ONOR. OWEN BONNICI:  Kien jaf lil min?  

IS-SUR GEORGE FARRUGIA:  Naħseb li b’Tancred Tabone u bi Frank Sammut kien jaf.

ONOR. OWEN BONNICI:  Jiġifieri inti qed tgħid bil-ġurament li Tony Debono kien jaf li inti kont tgħaddi l-flus lil Tancred Tabone u lil Frank Sammut.

IS-SUR GEORGE FARRUGIA:  Iva.

ONOR. OWEN BONNICI:  Qed nistaqsik għax jien personali ġejt notifikat bi protest. 

THE CHAIRMAN:  U l-Kumitat ukoll.  Xtaqt nagħmel punt żgħir qabel nikkonkludu s-seduta tal-lum u forsi anke x-xiehda kollha.  Ara jekk insegwix din il-kronoloġija dwar is-Sur Debono tajjeb.  Skont dan ir-rapport qed jingħad li dan kien chairman for the last three years.  Issa dawn huwa rapport datat Jannar 2011 u allura nistgħu ngħidu li kien chairman bejn wieħed u ieħor mis-sena 2008 sas-sena 2011.  Dan ir-rapport jgħid li l-letter of engagement ħarġet fis-26 ta’ Awwissu, 2010.  Tikkonfermah dan?

IS-SUR GEORGE FARRUGIA:  Ma nafx.

THE CHAIRMAN: Kollox sew, imma m’għandekx raġuni biex tmeriha.

IS-SUR GEORGE FARRUGIA:  Le, imma m’għandix documentation biex nikkkonferma lanqas.  

THE CHAIRMAN: Jien qed naqra mill-PowerPlan Ltd. Investigative Audit Report li sar mis-Sur Joseph Azzopardi.  Sur Farrugia, inti qed tgħid li s-Sur Debono kien jaf bit-tixħim xi żmien qabel is-sena 2010?  M’hemmx għalfejn il-ġurnata.

IS-SUR GEORGE FARRUGIA: In between li kien magħna.

THE CHAIRMAN:  Waqt li kien magħkom – be it bħala konsulent, be it bħala full time jew be it bħala chairman – taf x’attività kummerċjali kellu band’oħra, x’shareholding kellu bnadi oħra?

IS-SUR GEORGE FARRUGIA:  Niftakar li kien hemm Hands On li kienet saret...

THE CHAIRMAN:  Hands On x’inhi?

IS-SUR GEORGE FARRUGIA:  Hands On hija kumpanija li kien waqqaf ma’  Geoffrey Farrugia u kien hemm ukoll Chris Farrugia u Azzopardi.  

THE CHAIRMAN:  U l-iskop tal-kumpanija x’kien?  X’kienu  jagħmlu?

IS-SUR GEORGE FARRUGIA:  Kienet fuq IT, vehicle tracking u affarijiet hekk.

THE CHAIRMAN:  Taf jekk kellux shareholding f’kumpanija ta’ komunikazzjoni?

IS-SUR GEORGE FARRUGIA:  Niftakar li kellu xi ħaġa kien jisimha Peppermint.  

THE CHAIRMAN:  Ħalli ngħaddilek print out ta’ The Times online datata il-Ħadd 28 ta’ Marzu, 2010.  Hawn print out ta’ “new website for Peppermint” u hawn ritratt bi tliet persuni fih.   Ara jekk tidentifikax lis-Sur Debono fir-ritratt u għidli ftit x’hemm miktub.  

IS-SUR GEORGE FARRUGIA:   Qiegħed fuq ix-xellug.

THE CHAIRMAN:  Tax-xellug?

IS-SUR GEORGE FARRUGIA:  Iva.

THE CHAIRMAN:  Ħalli naqraw x’hawn miktub hawnhekk.  Hawnhekk hawn miktub  hekk:  “A new website for Peppermint PR & Communications recently set up by Gerard James Borg, Miriam Dalli and Anthony Debono can  be found at www.peppermint.com.mt.  This provides a range of creative media events, innovative marketing ideas and corporate and PR services.   Alert Communications was entrusted with design of the new website”.  F’dan ir-ritratt li issa għadek kemm rajt u l-aħbar ta’ dan it-twaqqif u qed tidentifika lil Tony Debono flimkien ma’ dawn iż-żewġ persuni oħrajn, is-Sur Gerard James Borg magħruf bħala kompożitur fix-xena mużikali u Miriam Dalli li hija ex ġurnalista ta’ Super One, kont konxju tiegħu?

IS-SUR GEORGE FARRUGIA:  Kont konxju għax kien jgħid biha.

THE CHAIRMAN:  X’kien jgħid?

IS-SUR GEORGE FARRUGIA:  Darba kien urieni l-website.  Imma s’hemmhekk naf u ma nafx x’rilevanza għandha ma’....  

DOTT. FRANCO DEBONO:  Ma naħsibx li hija relatata.

THE CHAIRMAN:  Bħala stat ta’ fatt.  L-Onor. Owen Bonnici.

ONOR. OWEN BONNICI:  Bħala stat ta’ fatt ukoll, Sur Farrugia, inti taf jekk is-Sur Debono kellux relazzjoni ma’ xi kumpanija jisimha Ping jew xi ħaġa f’dan is-sens u x’inhi din il-Ping?

IS-SUR GEORGE FARRUGIA:  Se nibqgħu għaddejjin...

DOTT. FRANCO DEBONO: Ping-pong.

IS-SUR GEORGE FARRUGIA:  Fil-fatt lili għamiltu ping-pong!  

THE CHAIRMAN:  Sur Farrugia, irrispondi d-domanda tal-Onor. Bonnici.

ONOR. OWEN BONNICI:  Is-Sur Debono għandu xi kumpanija jisimha Ping jew għandu x’jaqsam magħha?  U  x’inhi din?

IS-SUR GEORGE FARRUGIA:  Kien assista fis-set up ta’ Ping.   Dan dejjem milli kien jgħid hu.

ONOR. OWEN BONNICI:  U din x’inhi?

IS-SUR GEORGE FARRUGIA:  Telefonija tal-Partit Nazzjonalista.

THE CHAIRMAN:  Jidher li m’hawnx aktar domandi u għalhekk, Sur Farrugia, f’dan l-istadju x-xiehda tiegħek hija terminata.  Ma neskludix li għada pitgħada jkun hemm bżonn ta’ kjarifiki ulterjuri,  però għalissa nista’ ngħid li lest.  Grazzi, Sur Farrugia.

Hawn qbil li l-Kumitat jiġi aġġornat għall-Erbgħa 5 ta’ Frar, 2014 fis-6:30 p.m.  Ir-raġuni għal dan hija li l-ġimgħa d-dieħla u l-ġimgħa ta’ wara hemm xi Membri ta’ dan il-Kumitat li se jkunu msiefrin  fuq xogħol parlamentari.   Nirringrazzjakom.

Fl-9:51 p.m. il-Kumitat aġġorna.

